MALTA

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

(Rapport Uffiċjali u Rivedut)

IL-ĦDAX-IL PARLAMENT

Laqgħa Nru. 19

L-Erbgħa, 21 ta’ April, 2010

Stampat fl-Uffiċċju ta' l-Iskrivan

Kamra tad-Deputati

Malta

Prezz €2.50

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

L-Erbgħa, 21 ta’ April, 2010

Il-Kumitat iltaqa' fil-Palazz, il-Belt Valletta, fis-7:02p.m.

MINUTI

Il-Minuti tal-Laqgħa Nru. 18 li saret it-Tlieta, 23 ta’ Marzu, 2010 ġew konfermati.

THE CHAIRMAN (Onor. Charles Mangion):  Insellmilkom u ngħaddu mill-ewwel għas-suġġett li għandna quddiemna.

DISKUSSJONI DWAR R-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS” (KONT.)

THE CHAIRMAN:  Nibda biex nistieden fuq il-Mejda magħna lill-Awditur Ġenerali, is-Segretarju Permanenti fil-Ministeru tal-Finanzi, l-Ekonomija u Investiment u lill-uffiċjali ta’ PricewaterhouseCoopers.

Is-Sur Anthony C. Mifsud, Awditur Ġenerali, is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, u s-Sur John Zarb, is-Sur Joseph Muscat, is-Sur Michel Ganado, is-Sinjura Anna Anastasi u s-Sur Ryan Sciberras, uffiċjali ta’ PricewaterhouseCoopers (PWC) ħadu posthom madwar il-Mejda.

THE CHAIRMAN:  Fl-aħħar laqgħa li kellna kienet saret talba minn dan il-Kumitat lill-uffiċjali ta’ PWC sabiex jibagħtulna d-dokumentazzjoni kollha li wasslet għall-engagament tagħhom biex jagħmlu din l-investigazzjoni, liema dokumenti waslu u ġew imqassma lill-Membri tal-Kumitat.  

Mill-andament li kellna fl-ewwel laqgħat naħseb li nistgħu nistradaw din id-diskussjoni, fejn l-ewwel nitkellmu dwar din l-informazzjoni mibgħuta minn PWC dwar l-engagement tagħhom, imbagħad immorru għat-tieni stadju fejn nitkellmu dwar dak li ppreċeda qabel l-iffirmar tal-kuntratt per se tal-Fjell u l-Fjord  mix-shipyards, u t-tielet stadju jkun l-implimentazzjoni u l-eżekuzzjoni tal-istess kuntratt u f’kull stadju l-implikazzjonijiet li jirriżultaw minn dan.  Naħseb li jekk nesegwixxu dawn it-tliet stadji nkunu eżawrixxejna d-diskussjoni fuq dan ir-rapport.  

Fl-aħħar laqgħa dwar il-materja partikolari tal-engagement ta’ PWC għall-investigazzjoni kien in possession l-Onor. Sant u nista’ nirreferi mill-ewwel il-kelma lilu.

ONOR. ALFRED SANT:  Grazzi, Sur President.  Jekk tippermettili se nagħmilha ċara kif se nipprova nistrada l-mistoqsijiet tiegħi.  L-ewwelnett peress li l-aħħar li ltqajna dan is-suġġett tqajjem b’dan il-mod, nixtieq nikkjarifika ftit kif sar dan ir-rapport, jiġifieri l-parametri li fih inħadem, imbagħad nistaqsi ftit ukoll dwar il-pre hoc, jiġifieri dak li wassal għall-konklużjoni tal-kuntratt, imbagħad aktar ‘il quddiem nagħmel mistoqsijiet dwar dak li ġara fl-implimentazzjoni tal-kuntratt.  L-ewwelnett ħalli nipprova nivverbalizza t-timeline li issa għandna quddiemna bil-korrispondenza li ġiet depożitata fuq il-Mejda tal-Kumitat dwar it-tħejjija ta’ dan ir-rapport.  It-timeline hija kif se ngħid u jekk ngħid xi ħaġa żbaljata, jekk jogħġobkom,  ikkoreġuni.  

Fil-15 ta’ Jannar, 2008 intbagħtet proposal letter lil Malta Shipyards Ltd. (MSL) min-naħa ta’ PWC - dik qiegħda ddepożitata fuq il-Mejda tal-Kumitat.  Fl-10 ta’ April 2008 kellna l-letter of engagement min-naħa ta’ MSL lil PWC.  Dawn it-tnejn kienu jikkonċernaw parti biss mill-kuntratt tal-Fjord, kienu jikkonċernaw kif tħaddem is-subcontract li għandu x’jaqsam mal-MSC.  

Fit-12 ta’ Mejju, 2008 inkitbet ittra mill-General Workers’ Union (GWU) lill-Prim Ministru – din l-ittra poġġejtha fuq il-Mejda tal-Kumitat jien f’waħda mil-laqgħat preċedenti – dwar il-kondizzjonijiet u l-eżekuzzjoni tal-proġett Fairmount Fjord fejn talbet inkjesta.  Għandna mbagħad korrispondenza mibgħuta mis-segretarju tat-tarznari f’isem il-board of directors bħala email lil PWC fejn qegħdin jistaqsu għall-proposta li għandha x’taqsam mal-estensjoni tal-kuntratt li kellhom, jiġifieri ma jibqax aktar kuntratt fuq l-MSC is-subcontract tal-Fjord, imma tkun investigazzjoni sħiħa fuq il-kuntratt tal-Fjord.  Dik intbagħtet fit-12 ta’ Mejju, 2008 permezz ta’ email, jekk niftakar tajjeb għall-ħabta tas-2:15 p.m., on instructions of the shareholder kif jingħad fl-email.  

Fid-19 ta’ Mejju, 2008 kien hemm imbagħad il-proposta ta’ PWC fuq il-bażi ta’ din l-email dwar kif beħsiebhom jagħmlu l-consultancy tagħhom dwar l-extension tal-kuntratt minn subcontract fuq il-Fjord project għall-Fjord project kollu kemm hu.  

Imbagħad fl-20 ta’ Mejju, 2008 il-Prim Ministru kiteb lill-GWU biex jgħidilhom li PWC kienu ilhom minn Diċembru, 2007 jinvestigaw il-każ kollu tal-Fjord, jiġifieri l-kondizzjonijiet u l-eżekuzzjonijiet tal-proġett Fairmount Fjord.  Dik xi ħaġa li kiteb il-Prim Ministru lill-GWU.  

Fil-25 ta’ Mejju, 2008, jiġifieri ħamest ijiem wara din l-ittra li qed insemmi jien, il-bord tal-MSL aċċetta l-proposta li għamlulu fid-19 ta’ Mejju PWC, u għandna l-korrispondenza fejn ħarġet din l-acceptance.  Għandna wkoll korrispondenza minn PWC, li wkoll ġiet imqiegħda fuq il-Mejda tal-Kumitat, datata 6 ta’ Ottubru, 2008 li tgħid li l-bord estenda l-iscope tal-consultancy vis-à-vis il-Fjord, għall-Fjell.  Jiġifieri l-ewwel bdew is-subcontract tal-MSC fil-kuntest tal-Fjord, imbagħad il-kuntratt kollu tal-Fjord, imbagħad marru wkoll għall-Fjell.  Dan sar fis-6 ta’ Ottubru, 2008.  Hawnhekk qed nivverbalizza l-karti li ġew imqiegħda fuq il-Mejda tal-Kumitat.  Hemm qbil fuq dawn it-timelines f’dak li għandu x’jaqsam ma’ PWC?  

THE CHAIRMAN:  Il-Ministru Gatt.  

ONOR. AUSTIN GATT (Ministru għall-Infrastruttura, Trasport u Komunikazzjoni):  Mr Chairman, naħseb li l-Onor. Sant ħalla ittra waħda barra, dik tat-18 ta’ Diċembru fejn jiena tlabt lill-bord biex jagħmel l-investigazzjoni dwar il-falliment ….

ONOR. ALFRED SANT:  Sur President, dik l-ittra naf biha u ma semmejthiex għax għadha ma tpoġġietx fuq il-Mejda tal-Kumitat.  

ONOR. AUSTIN GATT:  Kollox sew, skużani.  Mela se nqiegħed fuq il-Mejda tal-Kamra ….

ONOR. ALFRED SANT:  Tajjeb, kont se npoġġiha jiena.

ONOR. AUSTIN GATT:  Mela qed naqblu li qiegħda hemmhekk; dak l-importanti.

ONOR. ALFRED SANT:  Dażgur.

ONOR. AUSTIN GATT:  Se nqiegħed fuq il-Mejda tal-Kumitat ittra tat-18 ta’ Diċembru, 2007 fejn jiena tlabt li ssir investigazzjoni.  Qiegħed inqiegħed ukoll fuq il-Mejda tal-Kumitat estratt mill-minuti tal-MSL datati 5 ta’ Mejju, 2008 fejn fiċ-Chair kien hemm is-Sur Robert Aquilina, iċ-chairman preżenti, li jgħid hekk:  

“RCA …”,

jiġifieri Robert C. Aquilina għax hawnhekk qegħdin bl-inizjali – 

“… referred to the Cabinet instructions to carry out an investigation in the Fjord project resulting in a loss of €18.5 million.  The board discussed the matter and agreed that in view of the technical nature of the matter, Ing. Cardona was best suited for this task.  It was stressed that a full written report would be required within one month, and PC would have to be prepared to defend his report at the Public Accounts Committee or any other parliamentary body.

IF …” 

– li huwa Ivan Falzon, direttur – 

“ … was to provide the draft terms of reference, to enable TF …”

– li huwa Tonio Farrugia, company secretary – 

“ … to forward the assignment to PC.”.

Se npoġġi wkoll fuq il-Mejda tal-Kumitat kopja tal-minuti tas-seduta li nżammet fit-23 ta’ Mejju, 2008 li jikkonfermaw dawn il-minuti bl-addendum li jgħid:

“Meanwhile, the Company Secretary was to contact Ing. P. Cardona to request a proposal.”.

Jiġifieri dawn il-minuti jindikaw li qabel il-5 ta’ Mejju – il-ġurnata kienet it-Tnejn għax iċċekkjajt – il-Kabinett kien diġà ta d-direzzjoni biex ….  Jiġifieri f’xi data f’April il-Kabinett kien diġà iddeċieda li għandha ssir l-investigazzjoni fuq il-Fjord.    

ONOR. ALFRED SANT:  Sur President, jien se naqra l-paragrafu rilevanti mill-ittra tat-18 ta’ Diċembru – li tagħha jien ukoll għandi kopja – biex nivverbalizza.  L-ittra tat-18 ta’ Diċembru, 2007 lil John Cassar White, Chairman, MSL lill-Ministeru għall-Investiment, Industrija u Teknoloġija tal-Informazzjoni, l-Onor. Austin Gatt, titkellem dwar is-subcontract li għandu x’jaqsam mal-MSC. U hija ħaġa ċara li waqt li qed titkellem fuq affarijiet oħra, li nittama li jkollna ċans nitkellmu dwarhom jiġifieri l-cashflow tax-shipyards u tal-proġett, titkellem ukoll dwar l-investigazzjoni li għandha ssir.  U effettivament il-paragrafu rilevanti jgħid hekk:

“One specific point I need to raise on the Fairmount project is the impact that resulted when one of the main subcontractors went into administration.  As you highlighted in a separate memo, the total effect of this subcontractor’s bankruptcy on MSL has been of Lm1.88 million.  I believe the Board should investigate and analyze how this situation came about and identify where the responsibility lies.   I find it hard to accept that our contracting framework did not possess the necessary legal safe-guards in this regard.”.

Mela bażikament l-ittra tat-18 ta’ Diċembru, 2007 hija f’linja waħda mal-proposal letter li PWC ġiet mistoqsija tibgħat riferibbli għas-subcontract tal-MSC fil-kuntratt kollu tal-MSL.  Imma issa jekk tippermettili, Sur President, nixtieq nistaqsi ftit mistoqsijiet fuq il-kuntratt innifsu.  Jiġifieri issa qegħdin nitkellmu fuq consultancy.  

Fid-19 ta’ April, 2008, PWC qalet li se tieħu ħames ġimgħat biex tagħmel dan il-kuntratt.  Effettivament damet  - kważi qisu l-Fjell u l-Fjord kien dan - sena u nofs biex tispiċċa l-kuntratt tagħha.  X’kienu r-raġunijiet li wasslu għat-tul f’dan l-assignment?  Dawn kienu ċari kemm se jdumu mbagħad bil-mod il-mod dan il-proġett ħa sena u tliet xhur biex isir.  Kien hemm xi raġuni għaliha din?  Naħseb li għamlu due diligence qabel bdew u naħseb li kienu jafu għalxiex deħlin.  

IS-SUR JOHN ZARB (PricewaterhouseCoopers):  Ir-raġuni hija sempliċi.  Bdejna naħdmu fuq il-Fjord along the lines li konna ndikajna, imbagħad ġejna mistoqsija biex nestendu x-xogħol tagħna fuq il-Fjell u ġejna mitlubin ukoll sabiex nestenduh sal-aħħar, sa meta toħroġ ukoll l-aħħar ittra finali u sa meta jitlaq il-vapur mill-baċir, is-sail away notice.  Jiġifieri konna mitluba nħarsu wkoll lejn il-Fjell u nibqgħu nħarsu lejh sakemm jitlaq il-vapur ….

ONOR. ALFRED SANT:  Ħu paċenzja bija għax inkella nkunu qegħdin nidħku b’xulxin li ma nixtieqx li nagħmlu.  Meta ngħatajtu l-avviż biex tagħmlu l-Fjell id-data kienet is-6 ta’ Ottubru, 2008.  Meta intom ħadtu l-inkarigu tal-Fjord kontu aċċettajtu bejn ħames u sitt ġimgħat, anzi kien hemm ġlieda żgħira għal ġimgħa ‘l hemm u ‘l hawn u l-bord kienu tawhielkom.  Mela jekk aħna tlaqna minn April jew Mejju, sa Ġunju jew Lulju il-kuntratt tagħkom suppost li kellu jkun lest.  Il-go ahead tal-Fjell ġietkom fis-6 ta’ Ottubru, 2008, jiġifieri qegħdin nitkellmu fuq sena u tliet xhur wara.  Hemm bżonn ta’ spjega għal dan id-dewmien kollu.  

IS-SUR JOHN ZARB:  Aħna għamilna x-xogħol fuq il-Fjord, ħriġna a draft report fuqu, dan ir-report mar għand il-bord u l-bord aktar tard qalilna biex nestendu x-xogħol tagħna biex inkopru l-Fjell u npoġġu kollox f’report wieħed.  Jiġifieri l-ewwel xogħol fuq il-Fjord kien sar u kien sar more or less within the time limits li konna wegħedna, imma mbagħad ix-xogħol ġie estiż u kollox ġie kompost f’rapport wieħed finali li huwa r-rapport li għandna hawnhekk.

ONOR. ALFRED SANT:  Qed nifhem tajjeb li kien hemm interim report  fuq il-Fjord li sar fit-time limits ta’ ħames jew sitt ġimgħat?

ONOR. JOSEPH MUSCAT (PricewaterhouseCoopers):  Il-first draft report kien ġie ppreżentat għall-bidu ta’ Settembru.

ONOR. ALFRED SANT:  Jiġifieri aħna qegħdin nitkellmu fuq l-ewwel draft report min-naħa tagħkom mhux fuq l-MSC.

ONOR. JOSEPH MUSCAT:  Le, fuq l-MSC u l-Fjord.

ONOR. ALFRED SANT:  Issa qegħdin nitkellmu fuq the Fjord project.  Mela kien hemm diġà draft report fuq il-Fjord project f’Settembru tal-2007?  Jekk jogħġbok kun ċar fuqha din għax irridu nkunu preċiżi.

ONOR. JOSEPH MUSCAT:  Hawnhekk dejjem qegħdin nitkellmu fuq is-sena 2008.  

ONOR. ALFRED SANT:  Kollox sew, 2008.  Inti qed tgħidli li f’Settembru 2008 kien hemm diġà rapport fuq il-Fjord li baqa’ pending sa Settembru 2009?

IS-SUR JOSEPH MUSCAT:  Le, imbagħad ir-rapport tal-Fjord ġie diskuss u fil-bidu ta’ Ottubru l-bord ħarġilna struzzjonijiet biex inkomplu l-investigazzjoni fuq it-tieni vapur.

ONOR. ALFRED SANT:  Imma din xi ħaġa ġdida li qed toħroġ.  Jiġifieri aħna qegħdin ngħidu li sa Settembru 2008 ir-rapport tal-Fjord kien lest min-naħa tagħkom.

IS-SUR JOSEPH MUSCAT:  Ippreżentajna draft.

ONOR. ALFRED SANT:  Hemm xi differenza sostanzjali bejn id-draft u l-final report?

IS-SUR JOSEPH MUSCAT:  Le.  Imbagħad imxejna biex inkomplu naraw l-eżekuzzjoni tat-tieni rapport.  

ONOR. ALFRED SANT:  Mela qegħdin ngħidu hekk.  Sa Settembru 2008, għalkemm xahrejn tard diġà, ir-rapport tal-Fjord kien lest imbagħad qalulkom biex tagħmlu l-Fjell u dak imbagħad dam sena oħra.  

IS-SUR JOSEPH MUSCAT:  Għax il-bastiment spiċċa f’Mejju kif hawn fit-timeline u aħna bqajna naraw l-eżekuzzjoni tal-proġett sakemm spiċċa, imbagħad irrappurtajna fuq kollox.

ONOR. ALFRED SANT:  Le, imma kontu diġà irrappurtajtu fuq l-ewwel parti u inti qed tgħidli li fl-ewwel parti ma tantx kien hemm bidliet sostanzjali.

IS-SUR JOHN ZARB:  Hekk hu, imma mhijiex deċiżjoni tagħna ta’ xi jsir mir-rapport tagħna.  L-instructions tagħna kienu li l-ewwel nirrappurtaw fuq l-MSC, u rrappurtajna d-draft, imbagħad qalulna biex nestendu aktar u nħarsu lejn il-Fjord kollu, u aħna ħarisna lejn il-Fjord kollu u tajna l-opinjonijiet tagħna, imbagħad qalulna biex inkomplu nestendu għax issa la konna wasalna s’hemmhekk riduna nħarsu lejn kollox u ntlabna biex nibqgħu nirrappurtaw sakemm jitlaq il-vapur u anke biex naraw x’qed jiġri fuq il-Fjell.  Il-Fjell ħareġ on the 16th of May u wara li telaq ħriġna draft report, tkellimnih mal-klijent, imbagħad wara ġie finalizzat u l-final version ħarġet f’Awwissu.  

ONOR. ALFRED SANT:  All right, iktar ‘il quddiem ngħidlek għaliex huwa importanti dan li qed nistaqsi.  Li qed tgħid inti huwa li sa Settembru, 2008 kellkom ir-rapport tal-Fjord lest u at the end of the day ma biddiltuhx, baqa’ l-istess.

IS-SUR JOHN ZARB:  Żidna miegħu dak li sibna fuq il-Fjell.

ONOR. ALFRED SANT:  Imma vis-à-vis il-Fjord ix-xogħol kien lest.  Basically imbagħad wara l-Fjord bdejtu fuq il-Fjell fuq l-instructions tal-bord.  

IS-SUR JOHN ZARB:  Hekk hu.

ONOR. ALFRED SANT:  U dak imbagħad ħareġ bħala pakkett wieħed in September 2009, jiġifieri sena wara.

IS-SUR JOHN ZARB:  Hekk hu.

ONOR. ALFRED SANT:  Aktar ‘il quddiem nista’ nispjegalek għaliex qed nagħmel dawn il-mistoqsijiet.  Fir-rigward tal-intervisti li għamiltu intom, ma’ min tkellimtu eżattament?  Dan ir-rapport jew kien desk research jew kien xi ħaġa oħra.  Was it just desk research jew xi ħaġa oħra?  

IS-SUR JOSEPH MUSCAT:   Le, bir-rispett kollu ma kienx desk research.  Kif konna għedna fil-laqgħat preċedenti, kien hemm sensila ta’ meetings li huma spjegati fl-appendix report.  Hawnhekk għandi lista iktar dettaljata bid-dati tal-meetings u ma’ min kienu speċifikament.  Iltqajna ma’ Chris Bell, iltqajna ma’ John Cox, iltqajna ma’ Vince Pulis, iltqajna ma’ Ivan Borg ….

ONOR. ALFRED SANT:  Is there a timeline to that?

IS-SUR JOSEPH MUSCAT:  Hawn id-dati, jiġifieri ….

ONOR. ALFRED SANT:  Tista’ tpoġġiha fuq il-Mejda tal-Kumitat dik il-lista, jekk jogħġbok?

IS-SUR JOSEPH MUSCAT:  Iva, nista’, naħseb li m’hawn xejn kunfidenzjali.  

ONOR. ALFRED SANT:  Kompli spjega, ivverbalizza ma jimpurtax.  

IS-SUR JOSEPH MUSCAT:  Iltqajna ma’ Joe Abela, Joe Carabott ….

ONOR. ALFRED SANT:  Liema Joe Abela?  Għax hemm tnejn.

IS-SUR JOSEPH MUSCAT:  Il-cost controller.

ONOR. ALFRED SANT:  Jiġifieri mhux Joe Abela li kellu x’jaqsam mal-firma tal-kuntratt.  Jew dak l-istess wieħed?

IS-SUR MICHEL GANADO (PricewaterhouseCoopers):  Safejn naf jien le.  

IS-SUR JOSEPH MUSCAT:  Iltqajna ma’ Godfrey Borg, ma’ Horace Zammit, ma’ Ian Robertson, ma’ S. Grech, ma’ Francis Muscat u ma’ Charles Mangani.  Fil-lista hawn id-dati,  min iltaqa’ magħhom u min kien hemm fil-meetings. 

ONOR. ALFRED SANT:  Jiġifieri bażikament iltqajtu ma’ managers tal-kumpannija.  Ma’ board members ma ltqajtux?

IS-SUR JOSEPH MUSCAT:  Le.

ONOR. ALFRED SANT:  X’kienet ir-raġuni li ma ltqajtux ma’ board members?

IS-SUR JOHN ZARB:  Meta ppreżentajna d-draft report iltqajna ma’ board members mhux darba jew tnejn.

ONOR. ALFRED SANT:  Le, ħu paċenzja bija, Sur Zarb.  I know what your’e talking about u naf li int ukoll taf fuqhiex qed nitkellem jien.  Meta kontu qegħdin tagħmlu  l-investigazzjoni tagħkom lill-board members ma kellimtuhomx, la past u lanqas present.  

IS-SUR JOHN ZARB:  La past u lanqas present.
ONOR. ALFRED SANT:  X’kienet ir-raġuni warajha din?

IS-SUR JOHN ZARB:  Għax naħseb li l-board members preżenti kien se jkollhom l-ikbar opportunità li jiflu fid-dettall, kif fil-fatt għamlu, dak kollu li konna qegħdin ngħidu. Kieku kien hemm l-iċken fatti li suppost jingħadu – kif kien hemm osservazzjonijiet fuq fatti u rapporti oħra – kien se jkollhom l-opportunità li dawn joħorġu meta nagħtuhom id-draft, kif fil-fatt ħarġu u kif isir f’kull rapport fejn jgħidulna li “hemmhekk” ġara “hekk” u “hekk” u ma jaqblux magħna.

ONOR. ALFRED SANT:  Jiġifieri ma ħassejtuhiex importanti li tistaqsu lill-board members eżattament min-naħa tagħhom qua bord u qua membri tal-bord x’kien qed jiġri fuq il-kuntratt?  Ma ħassejtuhiex rilevanti.

IS-SUR JOHN ZARB:  Meta tajnihom id-draft konna nafu li se jkollna opportunità fit-tul li nitkellmu magħhom, u dak il-meeting sar u sar fid-dettall meta tajnihom id-draft report mhux darba għax spiċċajna mill-MSC għal fuq il-Fjord u anke fuq il-Fjell, jiġifieri kellna opportunità fit-tul li nitkellmu magħhom fuq l-andament tal-kuntratt.

ONOR. ALFRED SANT:  Ma ħassejtu l-ebda ħtieġa li titkellmu mal-ministeru?

IS-SUR JOHN ZARB:  Le, ma naħsibx li kellna dik il-ħtieġa u lanqas xtaqna nitkellmu ma’ nies li ma kenux hemmhekk.  Il-brief tagħna kien biex noħorġu l-fatti dwar x’ġara u ma ġarax.  Jekk illum għandek domandi, mhux int biss imma kulħadd għandu domandi serji x’jistaqsi fuq dan il-kuntratt huwa biss minħabba l-fatti li stabbilixxejna aħna u ħriġnihom ċari f’dan ir-rapport.  Dak huwa r-rwol tagħna.

ONOR. ALFRED SANT:  Iktar ‘il quddiem nispjegalek għaliex semmejt il-ministeru.  U l-GWU lanqas?

IS-SUR JOHN ZARB:  Le, il-GWU m’għandhiex x’taqsam mal-management tad-drydocks.

ONOR. ALFRED SANT:  Meta kontu qegħdin titkellmu fuq produttività ma’ kontux qegħdin tirriflettu fuq affarijiet li l-GWU ikollha ċerta rilevanza fuqhom?

IS-SUR JOHN ZARB:  Ma naħsibx, aħna ma konniex qegħdin nikkummentaw fuq jekk il-produttività hijiex tajba jew ħażina, aħna għedna l-fatti kif ħarġu fl-istudji.  U lanqas tajniha importanza, biex noqogħdu attenti.  Għax meta titkellem fuq loss ta’ €38 miljun li minnhom ikun hemm €18 miljun labour, jekk il-labour minflok €18 miljun kien €15 miljun jew €14 miljun, għal-loss huwa rrilevanti.  Nixtieq ngħid ukoll li anke l-labour hours li ġew charged fuq dan il-kuntratt u dik il-produttività għalina hija to some extent irrilevanti għax la jkollhom job daqshekk kbir fit-tarzna kulħadd jitfa’ fuqu.  Jiġifieri anke l-labour hours għalija huma daqsxejn baxxi u daqsxejn dubjużi, imma huwa impossibbli tippruvaha.  Dik naraha kullimkien fejn ikun hemm kuntratti kbar, ikun hemm job costing system, ikun job kbir u kulħadd jitfa’ fuqu għax it’s the easiest thing to do, imma jien naħseb li mhux daqshekk importanti għal dak li konna qegħdin nistabbilixxu.  Naħseb li l-iktar ħaġa importanti kienet kif sar in the first place dan il-kuntratt għax hemmhekk fejn saru l-iżbalji li finalment idderiġew the rest of it.

ONOR. ALFRED SANT:  Dik naslu għaliha wkoll tibżax, imma bir-rispett kollu, ikkwotajtu mhux ma kkwotajtux productivity għax għamiltu l-productivity f’dak li għandu x’jaqsam mal-Fjord u mal-Fjell.  Ippubblikajtu t-tables u wrejtuha nieżla u tiela’ at one stage 85, at some point 55.

IS-SUR JOHN ZARB:  Għedna x’inhuma ċ-ċifri li joħorġu mir-records tal-kumpannija.

ONOR. ALFRED SANT:  U kkummentajtu dwarha.

IS-SUR JOHN ZARB:  Imma m’għamilniex judgements as to how were activities measured, imma għedna x’ġara u x’ma ġarax miċ-ċifri li ħarġu.  

ONOR. ALFRED SANT:  Issa ħalli mmur fuq in-naħa etika ta’ dak li qegħdin tagħmlu intom għax daħħaltuha wkoll kemm fl-ewwel kuntratt, imma b’aktar qawwa fit-tieni kuntratt.  Jiena qed neħodha li fil-professjoni tagħkom, bħal fi professjonijiet  Ewropej bħalissa, ħlief dawk forsi li jobedixxu l-aktar il-liġi kanonika, jekk intom issibu traċċa ta’ ħidma kriminali jew attività kriminali kemm dwar korruzzjoni, kemm dwar frodi, eċċ,  you have to report it.  Safejn naf jien qiegħda fil-letters li bgħattu.  Qed nifhem tajjeb jien?

IS-SUR JOHN ZARB:  Yes.
ONOR. ALFRED SANT:  Jiġifieri anke jekk fi ħdan ix-xogħol professjonali tagħkom intom issibu traċċa tagħha din, m’hemmx professional secrecy, imma tridu tirrappurtawha.  Is that the case?   

IS-SUR JOHN ZARB:  It is the case.  

ONOR. ALFRED SANT:  M’għandkomx il-cop-out tal-liġi kanonika fil-każ tagħkom.  

IS-SUR JOHN ZARB:  No.

ONOR. ALFRED SANT:  You obey civil laws?

IS-SUR JOHN ZARB:  Iva.  Hemm l-Financial Intelligence Analysis Unit (FIAU) u għandna l-all crimes directive li tgħid li jekk issir kwalunkwe attività  li tkun indicative of a crime trid tirrappurtaha.  

ONOR. ALFRED SANT:  Mela jien qed neħodha li minn dan intom hawnhekk ma sibtux għax m’intomx tgħiduha.  L-ebda traċċa ta’ ħidma kriminali, la hard – bir-rispett kollu lejn l-Awditur Ġenerali – u lanqas soft.  Qed nifhem tajjeb jien?

IS-SUR JOHN ZARB:  Ma sibna l-ebda evidenza ta’ ħidma kriminali mkien f’dak li rajna.

ONOR. ALFRED SANT:  U l-ebda traċċa.  Għax tinsiex li l-ethical standards qegħdin f’dak is-sens fl-Ewropa; l-ebda suspett għax malli jkollok suspett suppost li tirrappurtah.  

IS-SUR JOHN ZARB:  L-ebda attività li skont il-liġi tirrikjedi kwalunkwe rapport lill-FIAU.

ONOR. ALFRED SANT:  Let me rephrase that.  Bażikament li qegħdin tgħidu hu li ma sibtu l-ebda traċċa li b’xi mod jew ieħor twassalkom biex tirrappurtawha bħala ħidma li tista’ tkun ta’ natura kriminali qua korruzzjoni, qua frodi, whatever.  

Issa right through, ħlief għal xi ftit ċirkostanzi, ir-rapport jitkellem l-aktar in euros u nifhem għaliex, għaliex il-currency ta’ dan il-pajjiż hija l-euro, imma ħafna mit-transazzjonijiet saru, jew jiġu rrapportati in dollars u f’parti mill-każ kienu in Maltese Lira fil-bidu.  Jiena nassumi li you normalized your report, jiġifieri matul ir-rapport innormalizzajtu l-accounts kollha li kellkom biex tikkonvertuhom into euros.  Qed nifhem tajjeb?

IS-SUR JOSEPH MUSCAT:  Le, il-figuri kollha fir-rapport  huma in euros.  Fil-fatt dan ġie rrapportat ħażin anke fil-gazzetti, fis-sens li meta qed nitkellmu fuq 38 million loss dawk it-38 million huma euros kif huma l-figuri kollha li semmejna fl-aħħar meeting.  L-offerta min-naħa tat-tarzna lill-klijent ukoll kienet in euros, jiġifieri fir-rapport l-ebda figura ma hija in Maltese Lira.  

ONOR. ALFRED SANT:  Maltese Lira le, imma dollars.

IS-SUR JOSEPH MUSCAT:  Fejn hemm foreign currencies ovvjament kollox huwa rrappurtat ...

ONOR. ALFRED SANT:  That’s my point.  Mela fejn kien hemm dollars you converted it into euros.  

IS-SUR JOSEPH MUSCAT:  M’għamilnihiex aħna imma l-accounting system tad-drydocks. 
ONOR. ALFRED SANT:  Per eżempju, il-kuntratt ma’ terzi barra, were they in dollars or in euros?  

IS-SUR JOSEPH MUSCAT:  Kien hemm various currencies.

ONOR. ALFRED SANT:   Mela sewwa qed ngħid.  Jiġifieri intom ikkonvertejtu kollox għal euros.

IS-SUR JOSEPH MUSCAT:  Mhux aħna kkonvertejnihom.  Is-sistema tal-accounting tal-yards għamlet kollox in euros.  

ONOR. ALFRED SANT:  Ħu paċenzja.  Ħalli mmorru fuq l-ewwel kuntratt tagħkom, jiġifieri l-MSC.  L-MSC kien in euros, in dollars jew in sterling?

IS-SUR JOSEPH MUSCAT:  In sterling.

ONOR. ALFRED SANT:  Mela sewwa qed ngħid, jiġifieri nnormalizzajtuhom.

IS-SUR JOSEPH MUSCAT:  Imma mhux aħna, l-accounting system tat-tarzna kkonvertiethom into euros.

ONOR. ALFRED SANT:  Jiġifieri basically you accepted the normalization li saret. Qed nifhem tajjeb?  

IS-SUR JOHN ZARB:  Ġbarna ċ-ċifri mill-accounts department.  Iċ-ċifri huma tajbin.

ONOR. ALFRED SANT:  Jien m’iniex ngħid li huma ħżiena,  I’m just trying to understand the methodology bħalissa.  Jiġifieri basically kien hemm forma ta’ normalizzazzjoni, everything to euros li jagħmel sens għax that’s the national currency, imma ma jfissirx li l-kuntratt mal-MSC kien in euros.

IS-SUR JOHN ZARB:  Ma kienx.  

ONOR. ALFRED SANT:  Dak hu l-punt tiegħi. Tistgħu tgħiduli liema kuntratti ma kenux in euros?  Għax kellna l-MSC, kellna l-Fjord, kellna l-Fjell u kellna s-subcontracts.

IS-SUR JOSEPH MUSCAT:  Ovvjament l-MSC kien in sterling, jekk qed tistaqsi għal kuntratti oħra speċifiċi qegħdin rappurtati wkoll fir-rapport u nistgħu nsibuhomlok.

ONOR. ALFRED SANT:  Le, ir-rapport huwa normalizzat kollu in euros.

IS-SUR JOSEPH MUSCAT:  Le, hemm fejn hemm currencies oħra.

ONOR. ALFRED SANT:  Iva, wieħed in sterling safejn stajt insib jien. 

ONOR. ROBERT ARRIGO:  X’differenza tagħmel jekk jekk ....?

ONOR. ALFRED SANT:   Ħu paċenzja, Onor. Arrigo, ħallini nispiċċa.

ONOR. ROBERT ARRIGO:  Imma jiena wkoll nista’ nagħmel domandi!

THE CHAIRMAN:  Jekk inħallu li jsiru l-mistoqsijiet u jkun hemm ir-risposti għalihom aktar inkunu nistgħu nimxu.  Il-point of order  huwa dwar ir-rilevanza.

ONOR. ALFRED SANT:  Għalissa qed nikklerja ċerti aspetti tar-rapport; ma nistgħux naqbżu għal x’ġara fl-implimentazzjoni.  

ONOR. ROBERT ARRIGO:  Jien staqsejt x’rilevanza hemm.

ONOR. ALFRED SANT:  Mela m’hemmx, issa ngħidlek.

ONOR. ROBERT ARRIGO:  Tista’ tagħtina risposta?

ONOR. ALFRED SANT: Iva, qed ngħidlek x’inhi r-risposta.  Ir-risposta hija li hemm ċerti kuntratti esterni li ma sarux in euros u hemm ċerti valuations li ma sarux in euros.  Jien qatt ma staqsejt x’qed tistaqsi int!   (Interruzzjonijiet)  Ma rridx naħli żmien, l-informazzjoni tistgħu tagħtuha iktar ‘il quddiem lill-Membri kollha tal-Kumitat mhijiex problema għalija.  Il-punt huwa li qed joħroġ li ġew normalizzati għal euros, issa saritx mit-tarzna jew saritx mod ieħor huwa immaterjali.   That’s my point.

IS-SUR JOSEPH MUSCAT:   Bħal kull accounting system oħra.

ONOR. ALFRED SANT:   Exactly.  Issa tistgħu, jekk jogħġobkom, tispjegawlna eżattament x’kienu l-gaps tal-informazzjoni għax jien għadni m’iniex ċar fejn kellkom il-gaps fl-informazzjoni.  Għamiltu sena u nofs jew aktar u hemm ċerti gaps li personalment ma nistax nifhem kif ħallejtuhom hemm.    

IS-SUR JOHN ZARB:   Bħal xiex?

ONOR. ALFRED SANT:    Bħal, per eżempju, kif saru n-negozjati tal-ftehim.

IS-SUR JOHN ZARB:   Aħna bdejna naħdmu l-ewwel fuq l-MSC.  To my knowledge the biggest gap fl-informazzjoni li kien hemm fl-MSC kien il-fatt li l-persuna li l-iktar kienet involuta fin-negozjati, is-Sur Couser, kien ilu li telaq sentejn u kellna allura nagħmlu effort kbir to retrieve all the information and all the correspondence min-naħa tiegħu jew min-naħa tan-nies involuti.

IS-SUR JOSEPH MUSCAT:   Mill-aħħar darba erġajna ħarisna lejn il-project server speċifikament fuq l-emails ta’ Graham Couser, għax hemmhekk fejn seta’ kien hemm informazzjoni nieqsa.  Fil-fatt bejn l-1 ta’ Jannar 2006 u t-28 ta’ Lulju 2006 irkuprajna over 2,800 emails tas-Sur Couser.  Għandna indikazzjoni li jista’ jkun hemm iktar emails rilevanti li ma ġbarniex, kif fil-fatt irrapportajna fir-rapport għalkemm ma rrapportajniex iċ-ċifri li qed insemmi issa.   Jiġifieri l-unika ħaġa li aħna ma sibniex huma l-files, hekk imsejħa fiżiċi, tas-Sur Couser, imma l-emails ​– li meta għamilna l-proposta tal-letter of engagement ta’ Mejju għedna li forsi tista’ tkun gap, u għalhekk qed nagħmel din il-kjarifika – fil-fatt ġbarnihom u ġbarna over 2,800 emails li ovvjament imbagħad rajna dawk li huma rilevanti għall-proġett.  

ONOR. ALFRED SANT:    Iva, imma meta staqsejnikom mistoqsijiet dwar iċ-chain of command ma kellkomx risposta.

IS-SUR JOSEPH MUSCAT:  Bħal xiex?

ONOR. ALFRED SANT:  Bħal, per eżempju, who decided how the negotiating team was to be cast, min iddeċieda li se jkun hemm is-Sur Couser u s-Sur Bell u s-Sur Abela biss on the ball, min iddeċieda kif ċerti cuts se jsiru fl-offerti li saru.   Iċ-chain of command kif saret hemmhekk?
IS-SUR JOHN ZARB:   Biex inkunu nistgħu nirrispondu għal din id-domanda kien ikollna nsejħu nies li ma kenux available għalina, partikolarment qed nirriferi għas-Sur Cassar White li ma kienx għadu mpjegat hemmhekk, u nies oħra.  Ir-rwol tagħna ma kienx li noħorġu barra mit-tarzna, aħna ma konniex hemmhekk biex nagħmlu board of enquiry, konna hemmhekk biex nistabbilixxu l-fatti.

ONOR. ALFRED SANT:    I agree.  Jien qed nistaqsi fuq il-gaps tal-informazzjoni. Intom tlabtuni ngħidilkom fejn huma l-gaps u jien qed nagħtihom dan l-eżempju; kif kienet iċ-chain of command, id-deċiżjonijiet li ttieħdu dwar min se jmexxi n-negozjati.  That’s a gap.   Jien m’iniex qed ngħidilkom x’kien it-task tagħkom imma qed nitlobkom tgħidulna x’kienu l-gaps. 

IS-SUR JOHN ZARB:     Onor. Sant, ma naħsibx li qed tkun fair.  Ir-rapport kollu huwa mimli item by item fejn kien hemm il-gaps u biex nirrispondik irrid indur ir-rapport paġna paġna.  Jekk trid nagħmluha, we go back, induru r-rapport u noħorġuhom.   Fejn kien hemm gap jew hemm domandi xi jsiru jew l-affarijiet mhux ċari ħriġnihom.  Jekk trid, bil-qalb kollha, nagħmluha, we go through the report in the office and we come back u ngħidu x’għedna fir-rapport.

ONOR. ALFRED SANT:     Sur Zarb, int taf daqsi li ċerti gaps huma gaps żgħar u ċerti gaps huma gaps strateġiċi.  Il-mistoqsija tiegħi hija fejn kienu l-gaps strateġiċi tal-informazzjoni li kellkom bżonn.  Kien hemm jew ma kienx hemm?  Il-punt tiegħi mhuwiex li intom kellhom iġġibu dawk il-gaps imma fejn hemm gaps strateġiċi ejjew ngħidu li kien hemm dawn il-gaps. 

IS-SUR JOHN ZARB:   Ir-rapport tagħna ma ħeba assolutament xejn, anzi kull fejn kien hemm gaps ħariġhom u ħariġhom ċari. 

ONOR. ALFRED SANT:  Imma ftit ilu għadu kemm kellna lis-Sur Muscat jgħidilna li kważi kollox kellu.

IS-SUR JOHN ZARB:   Le, is-Sur Muscat kien qed jirriferi għal ħaġa waħda, jiġifieri għall-emails ta’ Graham Couser.  U rrisponda hekk għax naf li kellna proposal tagħna li qed tirriferi għal dak il-gap u forsi fhimnik li qed tirriferi għaliha. 

ONOR. ALFRED SANT:   Ħalli nsemmilkom gap strateġiku.  Per eżempju, kif fir-rapport tagħkom m’għedtux min iffirma l-kuntratt min-naħa tal-Fairmount?  Għedtu min iffirma min-naħa ta’ Malta u min-naħa tal-Fairmount m’għedtux min iffirma.

IS-SUR JOHN ZARB:   Issa nsib id-dokument u ngħidlek.   Imma x’importanza għandu min iffirma l-kuntratt? 

ONOR. ALFRED SANT:   Issa ngħidlek x’importanza għandu, bir-rispett kollu.  Jien naħseb li intom kellkom kopja tal-kuntratt, le? 

IS-SUR JOHN ZARB:  Iva.

ONOR. ALFRED SANT:  Imma jien sibtha stramba li tgħidu min iffirma min-naħa Maltija u ma tgħidux min iffirma min-naħa ta’ barra.  

IS-SUR JOSEPH MUSCAT:    Ma rajniex ir-rilevanza tagħha at that point in time.

ONOR. ALFRED SANT:    Eh le!

IS-SUR JOHN ZARB:  Għax aħna konna qed niffokaw fuq x’għamlet it-tarzna.

ONOR. ALFRED SANT:     Sur Zarb, m’aħniex qed nilagħbu with beans hawnhekk.

IS-SUR JOHN ZARB:     Lanqas għandi idea.

ONOR. ALFRED SANT:    M’għandix dubju, imma ma tgħidlix li mhux rilevanti min iffirma min-naħa tagħhom!

ONOR. TONIO FENECH (Ministru tal-Finanzi, l-Ekonomija u Investiment):    Onor. Sant, tista’ tgħidilna x’inhi r-rilevanza?

ONOR. ALFRED SANT:    Issa tkun taf iktar tard.

ONOR. TONIO FENECH:    Bir-rispett kollu dan mhux programm ta’ Manuel Cuschieri!  Qed inwaqqgħu għar-redikolu lil din il-Kamra!

ONOR. ALFRED SANT:  Lil Manuel Cuschieri int daħħaltu mhux jien.   Issa aħjar ukoll!  Lanqas nistgħu nagħmlu mistoqsijiet!   Għandna ministri hawnhekk meta suppost qegħdin Public Accounts Committee!  Lanqas nistgħu nitkellmu!   

ONOR. TONIO FENECH:  Imma mhux nirredikolaw proċess!  Dan jirredikola l-proċess.

ONOR. ALFRED SANT:  Dik int qed tgħidha.

ONOR. TONIO FENECH:  Mela għidilna x’inhi r-rilevanza.

ONOR. ALFRED SANT:  Issa tkun tafha r-rilevanza.  

THE CHAIRMAN:   No cross debates. 

ONOR. ALFRED SANT:   Jekk trid tmur l-Ecofin, itlaq l-Ecofin!   Ma rridux noqogħdu nistennewk tiġi mill-Ecofin issa wkoll hux?!

THE CHAIRMAN:   Bħalissa qed isiru ċerti mistoqsijiet u iktar ma jkunu mistoqsijiet diretti u jkollna risposti ċari, iktar inkunu nistgħu naslu għall-konklużjonijiet.   

ONOR. TONIO FENECH:   Imma nistgħu nagħmlu ftit domandi aħna wkoll?  
ONOR. AUSTIN GATT:  Mela ħalli nagħmilha b’mod formali, Mr Chairman.    Point of order.  Jien nixtieq naf x’inhi r-rilevanza ta’ din id-domanda għax jekk hija domanda rrilevanti għar-rapport u t-terms of reference li għandhom  PWC allura hija out of order.   Nitolbok tagħti ruling fuq dan.

THE CHAIRMAN:   Ir-ruling huwa li din mhijiex out of order għax l-ewwel ħaġa qegħdin niffissaw il-parametri li ħadem fuqhom min għamel dan ir-rapport.  Issa hemm mistoqsijiet dwar jekk kienx hemm gaps fir-rapport, u kienet ġejja s-Sinjorina biex tispjega fejn hemm il-gaps. 

ONOR. AUSTIN GATT:    Point of order.   Jien qed nitlob ir-rilevanza tad-domanda għaliex ma rraportawx fuq min iffirma min-naħa ta’ Fairmount.  X’differenza tagħmel min iffirma għal Fairmount?  Fl-opinjoni tiegħi dan huwa rrilevanti u għalhekk qed ngħid li d-domanda hi rrilevanti.  Fuq din id-domanda speċifika qed nitlob point of order.  

THE CHAIRMAN:  Iva, mela ħalli ngħidlek.  Kull kuntratt ikun fih il-partijiet u meta  ssemmi min iffirma minn parti u ma ssemmix min iffirma mill-parti l-oħra, jew għandek kuntratt li mhux iffirmat, jew il-kuntratt huwa invalidu.  Issa l-mistoqsija kienet min kien li qed jiffirma l-kuntratt min-naħa l-oħra. 

ONOR.  TONIO FENECH:  Imma hemm xi kwestjoni fuq jekk il-kuntratt kienx validu jew le?  (Interruzzjonijiet)  Allura nitolbu ċ-ċertifikat tal-magħmudija, l-ID card, il-passaport … !  

ONOR. ALFRED SANT:  Dik issa nistaqsuha forsi.

ONOR. TONIO FENECH:  Naħseb li għandna nistaqsu kollox; min kienu ommhom u u missierhom, x’linka wżaw u kollox.  Nirredikolaw lill-Kamra qegħdin! 
ONOR. ALFRED SANT: Issa naraw aħniex nirredikolaw lil din il-Kamra!   Sur President, jien qed nistenna risposta dwar il-gaps fl-informazzjoni.   

THE CHAIRMAN:  Min iffirma l-kuntratt tafu?

ONOR. ALFRED SANT:   Dik inħalluha għalissa.   

THE CHAIRMAN:   Iva, ħalli nieħdu biċċa biċċa ħalli nistradaw id-diskussjoni.  (Interruzzjonijiet)

ONOR. ALFRED SANT:   Nistgħu npoġġu l-kuntratt fuq il-Mejda tal-Kumitat?  Ma jimpurtax x’linka tkun, l-aqwa li jkollna kopja tal-kuntratt!

THE CHAIRMAN:  Is-sinjuri ma jistgħux ipoġġu l-kuntratt, dak nitolbuh lid-drydocks u nġibuh hawnhekk, naħseb li huwa kuntratt pubbliku u m’għandux ikun hemm problema. 

Issa l-mistoqsija kienet liema huma l-gaps strateġiċi li intom issollevajtju waqt li kontu qed tagħmlu l-investigazzjoni tagħkom.  

IS-SUR JOHN ZARB:   Biex nirrispondu bis-serjetà l-aħjar ħaġa hi li mmorru lura, nerġgħu nduruhom u ngħidu liema huma l-iktar punti importanti.   

THE CHAIRMAN:  Tajjeb ħafna.  Imbagħad ikkomunikawhom lil dan il-Kumitat bħalma kkomunikajtu affarijiet oħra.  Nistgħu mmexxu hekk?

ONOR. ALFRED SANT:   Iva, mela le.   Issa xtaqt nistaqsi x’dokumenti kkonsultajtu?  L-Appledore report ikkonsultajtuh?  
IS-SUR JOHN ZARB:    Familjari miegħu.

ONOR. ALFRED SANT:   U iva, ikkonsultajtuh.   Ir-Restructuring Plan tal-Malta Drydocks 2002 ikkonsultajtuh? 
IS-SUR JOSEPH MUSCAT:    Mhux partikolari, nafu li jeżisti imma ma dħalniex fih. 

ONOR. ALFRED SANT:   Ir-rapport tal-1991, 1992 fuq it-tarzna kkonsultajtuh?

IS-SUR JOSEPH MUSCAT:     Le.  

IS-SUR JOHN ZARB:    Ma kkonsultajniex dawn ir-rapporti għax ma ħassejniex li kienu rilevanti għax-xogħol li konna qed nagħmlu.  Aħna ma konniex hemmhekk biex nirrapportaw fuq jekk it-tarzna hijex vijabbli jew le u għaliex għandha tidħol għal dan ix-xogħol u mhux ieħor.   Sar dan il-kuntratt li tilef ħafna flus u aħna konna mqabbdin naraw għaliex tilef ħafna flus.   

ONOR. ALFRED SANT:    Sur Zarb, dawn il-mistoqsijiet se jsiru rilevanti meta niġu biex niddiskutu l-implimentazzjoni.  Aħna bħalissa għadna qed nitkellmu fuq il-parametri tal-istudji tagħkom u qed nikkjarifikaw il-metodoloġija.  Naħseb li qed inkunu ċari.   Għandek kull dritt tgħidli li ma ħaristx lejh, no problem.  Jien m’iniex qed ngħidlek li kellek tħares lejh, sempliċement qed niċċekkja.    

ONOR. TONIO FENECH:  Mr Chairman, on a point of order.  Dawn huma domandi biex noqogħdu nġiegħlu lin-nies jaħsbu li PWC m’għamlux xogħolhom sew.   Hawnhekk ħadd m’hu injorant f’din il-kamra.  Jekk mhijiex rilevanti għalihom, għalfejn jagħmlu d-domanda? Onor. Sant, jien naħseb li qed tipprova tiżgwida lil kulħadd.

ONOR. ALFRED SANT:  Aħseb li trid.    Ħalli mmorru fuq is-servers.   Tistgħu tispjegawlna ftit fiex jikkonsisti meta tgħidu ‘is-server tal-proġett’?   X’inhu eżattament dan is-server?   Jiġifieri kieku jien kelli mmur it-tarzna u nara s-servers, x’se nara?  X’se nsib?

IS-SUR MICHEL GANADO:     Se ssib kaxxa tal-computer.  Fuq il-computer network server kien hemm id-directory tal-proġett u sub-directories u taħt kull proġett imbagħad sibna affarijiet bħal, per eżempju, administration, contract, drawings, correspondence, sub-contractors, valuation orders, progress reports, lista twila ta’ sub-directories u l-files ġol-project server.  Kellna tal-Fjord u sibna ukoll tal-Fjell.   

ONOR. ALFRED SANT:   Jiġifieri kien hemm folder fil-computer ċentrali tal-tarzna li kien fih il-korrispondenza kollha li għandha x’taqsam mal-Fjord.
IS-SUR JOSEPH MUSCAT:   Mhux korrispondenza, dokumenti bħal emails, files, pjanti, quotations, eċċ.

ONOR. ALFRED SANT:     L-exchanges kollha.  Jiġifieri kull ħaġa li daħlet fuq il-proġett kienet ikkuppjata fuq dan li qegħdin issejħulu s-server?

IS-SUR MICHEL GANADO:  Ma nistax ngħidlek iva jew le, aħna li sibna fuq is-server.  Aħna ma konniex hemmhekk f’dak iż-żmien biex inkunu nistgħu ……

IS-SUR JOHN ZARB:   Ma nistgħu qatt ngħidu li kull karta li kien hemm fuq il-proġett bilfors kienet imdaħħla fuqu, imma jekk huma għamlu l-affarijiet sew kien hemm server li fih kienu jerfgħu kollox.  Basically huwa l-filing cabinet tal-proġett. 

ONOR. ALFRED SANT:    Dak li qed nistaqsi, Sur Zarb.   Jiġifieri bażikament intom ġejtu riferuti mit-tarzna għall-folder, jew ma nafx x’tgħidulu, direttorju jew whatever, li fih suppost kull ħaġa li kellha x’taqsam ta’ rilevanza għal dan il-proġett kienet posted jew ikkuppjata?  

IS-SUR JOHN ZARB:   Iva, issa ma nafx jekk kellhomx dixxiplina b’mod li kollox kien imur fih imma ċertament li kien jintuża biex jintrefgħu l-affarijiet kollha fih.

ONOR. ALFRED SANT:   Jiġifieri jekk, per eżempju, ikun hemm korrispondenza minn Chris Bell lil xi ħadd fuq dan ix-xogħol uffiċjali, se tkun qiegħda hemmhekk, jekk għandha x’taqsam mal-proġett? 

IS-SUR MICHEL GANADO:   Fis-sens ta’ dokumentazzjoni. 

ONOR. ALFRED SANT:  Electronic writing jew …..

MS.  ANNA ANASTASI (PricewaterhouseCoopers):     Mhux emails.

ONOR. ALFRED SANT:    X’jiġifieri mhux emails?  

MS. ANNA ANASTASI:   L-emails ma jkunux fuq il-project server. 

IS-SUR MICHEL GANADO:   L-emails ma jmorrux automatically fuq in-project server.  Jiġifieri, jekk per eżempju, ix-shipyards jibagħtu ittra lill-FHT, imbagħad jaqbdu kopja ta’ dik l-ittra u jitfgħuha fuq in-network server.  
ONOR. ALFRED SANT:    Jiġifieri they copy it. And that was standard operating procedure?     

IS-SUR MICHEL GANADO:    Safejn nafu aħna, iva. 
IS-SUR JOHN ZARB:    Għall-emails għandhom backups oħra. 

ONOR. ALFRED SANT:  Meta għamiltu l-proposal tagħkom għedtu li għandkom sources internazzjonali biex tużawhom, jiġifieri għandkom international sources li bihom tkunu tistgħu tibbekkjaw il-consultancy tagħkom.  Dawk intużaw?

IS-SUR JOHN ZARB:     Ma kellniex bżonn nużawhom.   L-iktar li konna inkwetati dak iż-żmien kien on our ability to retrieve the emails minn fuq is-server.  Hemmhekk kellna l-inkwiet serju.  Fil-fatt in our proposal irriferejna għal dik il-gap. Imma mbagħad using our IT people we managed to retrieve all those emails sakemm ma kenux tneħħew b’xi mod fiżikament.  Imma ċertament irnexxielna nimlew il-gaps li kellna fis-sekwenza - this is not a strategic gap​  - tal-emails biex naraw x’ġara u x’ma ġarax.   Iktar minn hekk ma kienx hemm għalfejn. 

ONOR. ALFRED SANT:    Issa għalhekk imbagħad tidħol ir-rilevanza ta’ dak li kont qed nistaqsi l-ewwel jien, it-tul tal-proġett.  F’dak li għandu x’jaqsam mal-international tracking tal-kumpanniji barranin, jiġifieri dawk li taw il-kuntratt - jidhirli li qiegħda f’section 2(1) ta’ chapter 2 tar-rapport tagħkom - għaliex waqaftu f’Novembru 2007 jekk il-consultancy baqgħet sejra sa summer 2009? 
IS-SUR JOSEPH MUSCAT:   Naħseb li qed tirriferi għall-informazzjoni fuq il-klijent.  

ONOR. ALFRED SANT:  Yes.
IS-SUR JOSEPH MUSCAT:  Hawnhekk ippruvajna nagħtu ftit background fuq il-klijent, jiġifieri s-sitwazzjoni tal-klijent, u r-rapporti finanzjarji tal-klijent -  kien hemm ukoll blog fuq il-website interessanti ħafna bil-mod kif kienet miktuba - …..

ONOR. ALFRED SANT:    Rajtha wkoll.

IS-SUR JOSEPH MUSCAT:    … u dik il-parti li ħassejna li hija rilevanti għall-proġett poġġejniha fir-rapport. 

ONOR. ALFRED SANT:   Imma l-mistoqsija tiegħi hija għaliex waqaftu f’Novembru 2007.  

IS-SUR JOSEPH MUSCAT:   Ma kienx hemm rilevanza.

ONOR. ALFRED SANT:   Imma tafu li ma kienx hemm rilevanza jew qed tassumu li ma kienx hemm rilevanza?

IS-SUR. JOSEPH MUSCAT:    Le, aħna bqajna nħarsu lejn il-blog sal-aħħar għax kienet interessanti.   

ONOR. ALFRED SANT:   Jiġifieri bqajtu tħarsu lejha up to 2009?  

IS-SUR JOSEPH MUSCAT:   Anke wara li spiċċa l-kuntratt bqajna nħarsu lejha għax kienet interessanti, kien jikteb sabiħ ħafna.  

ONOR. ALFRED SANT:   Jiġifieri dik biss kienet ir-raġuni li waqaftu fl-2007?

IS-SUR JOSEPH MUSCAT:     Iva.

ONOR. ALFRED SANT:   Issa punt ieħor.  Fl-istudju li dħaltu fih, kif ma dħaltux fil-cashflow?  There was no analysis of the cashfow hawnhekk ħlief meta jkun hemm problemi ta’ garanziji mal-bank.   How was the project financed in terms of cashflow?   

IS-SUR JOSEPH MUSCAT:  L-ewwelnett l-ewwel vapur aħna rajnih wara li spiċċa l-kuntratt, jiġifieri rajna xi ħaġa lesta.  Fil-fatt fir-rapport hemm il-progress payments kollha, meta saru, meta saru l-invoices u  meta saru l-pagamenti.

ONOR. ALFRED SANT:   Pagamenti minn fejn?

IS-SUR JOSEPH MUSCAT:    Mingħand il-klijent. 

ONOR. ALFRED SANT:   Imma trid tgħidli li l-proġett ġie financed out of payments by the client?

IS-SUR JOSEPH MUSCAT:   Le, m’iniex qed ngħidlek li l-proġett ġie financed hekk. 
ONOR. ALFRED SANT:   Imma l-cashflow tiegħu kif tħadmet?  

IS-SUR JOSEPH MUSCAT:   Kien hemm pagament sostanzjali upfront li ma kenitx normali għat-tarzna.   F’paġna 74 hemm imniżżla l-pagamenti kollha u meta saru. 

ONOR. ALFRED SANT:   Imma that shows a basic deficit position.  Il-mistqsija hija kif it-tarzna setgħet tibqa’ għaddejja bil-cash biex tiffinanzja l-proġett.  

IS-SUR JOSPEH MUSCAT:   Ovvjament they had to fund the loss, jiġifieri the client funded only l-parti li ….. 

ONOR. ALFRED SANT:   Jiġifieri dik ma dħaltux fiha intom?

IS-SUR JOSEPH MUSCAT:   Qiegħda rrappurtata fir-rapport.  

IS-SUR JOHN ZARB:  Jien nimmaġina li mill-gvern ġew, mit-taxpayers.  Minn x’imkien ġew.  

ONOR. ALFRED SANT:    Imma għamiltu analisi ta’ hekk?  

IS-SUR JOHN ZARB:    Onor. Sant, aħna ġejna mqabbdin mhux biex ninvestigaw minn fejn it-tarzna ħallset it-telf li kien hemm jew minn fejn ġie funded, dak ma kellu x’jaqsam xejn max-xogħol tagħna. Ix-xogħol tagħna kien li naraw għalfejn kien hemm dak it-telf u x’kien dak it-telf.  Aħna ma konniex appuntati biex naraw l-effetti finanzjarji fuq it-tarzna min ħallashom jew kif ġew funded.  Dak ma kellux x’jaqsam max-xogħol tagħna. 

ONOR. ALFRED SANT:   Naqbel miegħek, imma bħala mod oġġettiv kif tiddeskrivi proġett, how the project is funded huwa parti sostanzjali. 

IS-SUR JOHN ZARB:    Le, x’għamlet it-tarzna to fund it-telf li kien hemm ma kellhiex x’taqsam mat-terms of reference tagħna.  It-terms of reference tagħna kienu biex naraw x’kien it-telf, minn fejn ġej u x’ġara.  

ONOR. ALFRED SANT:   Għandek kull dritt taħseb hekk.   Il-punt li baqagħli x’nistaqsi vis-à-vis l-metodoloġija huwa biex jiġi mqiegħed fuq il-Mejda tal-Kumitat il-kuntratt Fjord u Fjell.   

IS-SUR JOSEPH MUSCAT:   Naħseb li għal dawn trid tistaqsi lill-gvern jew lid-drydocks. 

ONOR. ALFRED SANT:   Dan m’għandux ikun bħal tal-power station għax issa kollox down the line, speċi spiċċa.   Sur President, jiena nista’ nieqaf ftit hawnhekk għax imbagħad għandi mistoqsijiet oħra li għandhom x’jaqsmu ma’ kif ġie nnegozjat il-ftehim.   Ħalli ħadd ma jaħseb li I’m trying to hog up everything.

THE CHAIRMAN:   Naħseb li at this stage nistgħu mmorru għal x’wassal għall-ftehim aħħari.  Jista’ l-ministru jgħid jekk hemmx oġġezzjoni li jitqiegħed fuq il-Mejda tal-Kumitat il-kuntratt tal-Fjord u l-Fjell?

ONOR. TONIO FENECH:    F’dan l-istadju ma nistax nikkonferma għax dan huwa kuntratt kummerċjali u jista’ jkun hemm confidentiality clauses li jipprekludu li dan isir u allura wieħed irid jara.   

THE CHAIRMAN:   Mela imbagħad informa lill-Kumitat.   

Nistgħu issa ngħaddu għall-proċess li ppreċeda l-finalizzazzjoni tal-kuntratt.   L-Onor. Sant.  

IS-SUR JOSEPH MUSCAT:    Mr Chairman, xtaqt ngħid li l-klawsoli tal-kuntratt li aħna ħassejna huma rilevanti għall-investigazzjoni għamilna summary tagħhom f’paġni 28, 29 u 30.   

THE CHAIRMAN:  Il-Ministru Fenech.

ONOR. TONIO FENECH:  Xtaqt nagħmel domanda li forsi hija aktar f’kuntest biex ngħidu hekk tal-orjentament ġenerali ta’ fejn sejra d-diskussjoni.   Taħsbu li dan il-kuntratt innifsu kieku ġie esegwit b’suċċess kien iwassal biex effettivament it-tarzna tiġi vijabbli?  Jew il-falliment ta’ dan il-kuntratt wassal għall-falliment tat-tarzna?

IS-SUR JOHN ZARB:     Ministru, kif taf aħna ġejna mqabbdin ninvestigaw għaliex sar it-telf f’dan il-kuntratt, ma ġejniex imqabbdin biex ninvestigaw il-financial position tat-tarzna.  

ONOR. TONIO FENECH:    Imma kieku ġie esegwit tajjeb, kien jagħmel profitt?

IS-SUR JOHN ZARB:   Jekk niftakar iċ-ċifri sew, kieku ġie esegwit skont il-costings li nħadmu meta daħlu għal dak il-prezz, kien suppost ipproġett a profit of €4 million fuq il-Fjord u €3 million fuq il-Fjell.  Dawk €7 miljun b’kollox.    Dawk huma contributions, jiġifieri r-revenue less id-direct cost.    Issa kieku dak ix-xogħol sar tajjeb kien jieħu daqs nofs l-output tat-tarzna għal sena.  Jiġifieri l-kontribut kien ikollu bżonn ikopri overheads of approximately €40 million għax overheads tat-tarzna huma €28 million a year division by two.    Jiġifieri, even on the best possible outcome, li kieku kollox mar fuq ir-rubini skond costings li jirriżultaw li huma ottimistiċi, kien ikun hemm telf ta’ €7 miljun jew €8 miljun fuq dan il-kuntratt finali.  Imma dan huwa n-natura tax-xogħol tat-tarzna, din bażikament kif kienet is-sitwazzjoni.   Jiġifieri, le ma kenux jagħmlu profitt minnu imma kienu jagħmlu kontribut ta’ €7 miljun towards overheads which would be in the region of …. 

IS-SUR JOSEPH MUSCAT:    Dan kien xogħol ekwivalenti ta’ sena, jiġifieri trid tiġbor l-overheads kollha ta’ sena.

ONOR. TONIO FENECH:  Jiġifieri jekk qed nifhem sew, dan qisu xogħol ta’ nofs sena, hux hekk?

IS-SUR RYAN SCIBERRAS (PricewaterhouseCoopers):  It-tnejn f’daqqa ħadu a total of €2.7 million labour hours  li huwa iktar mill-ammont ta’ sigħat f’sena.    

IS-SUR JOHN ZARB:   Mela għandi żball.   Mela jekk naħdmuhom it-tnejn f’daqqa  kieku mar kollox tajjeb dawn kellhom kontribut ta’ €7 miljun, dawk kienu jiġu ekwivalenti tal-output tat-tarzna għal sena.  Jiġifieri kien ikollhom ikopru overheads ta’ €28 miljun u kienu jispiċċaw b’xi €21 miljun loss.   

IS-SUR RYAN SCIBERRAS:   L-importanti li s-€7 miljuni kienu qed jinħadmu fuq sigħat inqas milli kienu effettivament …

ONOR. TONIO FENECH:  Mela in simple words qed tgħidu li kieku mexa kollox perfettament kif suppost, dan kien iwassal biex it-tarzna, f’sena minflok titlef €28 miljun kienet titlef €21 miljun.   Qed nifhem tajjeb jien?

IS-SUR JOHN ZARB:  More of less hekk hu.   Iċ-ċifri qatt ma jistgħu jkunu eżatti għax trid toqgħod tidħol f’argumenti teoretiċi, taħdem il-figuri fuq overheads u labour hours, u fuq ħaġa u oħra, imma in broad terms kieku marru skont kif suppost marru kienu ekwivalenti għall-output tat-tarzna għal sena.  
ONOR. AUSTIN GATT:  Sur Zarb, jien tlabt lit-tarzna tagħmilli l-profit and loss tagħha mill-1970 ‘il quddiem -  se npoġġi d-dokument fuq il-Mejda tal-Kumitat biex ikun available għal kulħadd – ħalli jkollna anke idea storika ta’ x’kien qed jiġri fit-tarzna, mhux biss riċentement.   

Interessanti li wieħed jara li jekk tgħodd il-profit and loss kollu fl-aħħar 40 sena ssib li t-tarzna tilfet viċin €1 biljun, ekwivalenti għal terz tad-dejn nazzjonali kollu, average ta’ €25 miljun fis-sena.  Interessanti li x-shipbuilding darbtejn biss għamlet profitt, darba ta’ €9,000 u darba €5,000, filwaqt li f’40 sena, it-tarzna għamlet profitt biss f’disa’ snin minnhom, darba għamlet €2 miljun però mostly kien taħt il-€1 miljun. 

THE CHAIRMAN:  Bejn l-1974 u l-1981.

ONOR. AUSTIN GATT:  Iva, bejn l-1974 u l-1981, mill-bqija kollox kien loss, loss, loss, loss.  Fit-tliet snin rilevanti tal-Fjord u l-Fjell, jiġifieri bejn l-2007 u l-2009 il-loss f’liema financial year tkun daħlet?

IS-SUR JOHN ZARB:     Nimmaġina li l-loss tkun daħlet kull sena.  

ONOR. AUSTIN GATT:  Jiġifieri fl-2007, fl-2008 u fl-2009.   Issa komplessivament fl-2007 kien hemm €47.8 miljun loss u fl-2008 kien hemm €27.6 miljun li jekk tgħoddhom flimkien jagħmlu €75 miljun.  Jiġifieri d-differenza kollha li kien jagħmel kieku dan il-kuntratt mar tajjeb, minflok loss ta’ €75 miljun kien ikun hemm loss ta’ €68 miljun?

IS-SUR JOHN ZARB:    It’s not something we can do mentally.  

ONOR. AUSTIN GATT:   La ma tistax tagħmilha, ma tistax tagħmilha.   Jien ħsibt li qed tgħidu hekk fuq li qal …..

ONOR. TONIO FENECH:   F’dak il-perijodu t-tarzna għamlet total loss ta’ €75 miljun.  Kemm minn dan kien attribwit għall-Fjell u l-Fjord?

IS-SUR JOHN ZARB:   Jekk €7 miljun huma positive contribution allura €45 million huma telf minħabba dan il-kuntratt.

THE CHAIRMAN:  Hawn iktar mistoqsijiet?  L-Onor. Sant.

ONOR. ALFRED SANT:    Jien  qed nivverbalizza li l-Fjord ġie kkuntrattat għal €19.8 miljun u l-Fjell ġie kuntrattat għal €13.2 miljun, total ta’ €33 miljun.  Intom qed tgħidu li fil-kuntratt iffirmat this was done in euros.   Qed nifhem tajjeb jien?

IS-SUR JOSEPH MUSCAT:   Ma nistax nikkonferma, imma hawnhekk għandna, per eżempju, l-offerta ……   (Interruzzjonijiet)  

ONOR. ALFRED SANT:    Jien qed nitkellem fuq il-kuntratt attwali.  Il-kuntratt attwali was in euros or in dollars?   Intom għamiltu tajjeb innormalizzatuhom in euros, m’iniex nikkritika dak bħalissa imma qed nistaqsi jekk kienx in euros or in dollars.
IS-SUR JOSEPH MUSCAT:  Il-kuntratt was in euros.

ONOR. ALFRED SANT:  Tinsewx li Malta kienet għadha bil-Maltese Lira dak iż-żmien.  

IS-SUR JOSEPH MUSCAT:    But drydocks deals with foreign partners.
ONOR. ALFRED SANT:   Imma l-foreign partners kienu in the shipping industry and shipping industry uses dollars.

IS-SUR JOSEPH MUSCAT:   Hawnhekk, per eżempju, għandi l-offerta tas-6 ta’ Marzu li qiegħda clearly in euros. 

ONOR. ALFRED SANT:   Tajjeb.  Mela qegħdin naqblu li l-kuntratt fuq il-Fjord kien €19.8 miljun u fuq il-Fjell kien €13.2 miljun, b’kollox €33 miljun?

IS-SUR JOSEPH MUSCAT:   Iva.

ONOR. ALFRED SANT:   Tajjeb.  Issa jekk ma jimpurtax nixtieq nivverbalizza wkoll kif żviluppaw l-offerti tat-tarzna, qiegħda fir-rapport tagħkom u rrid nivverbalizzaha.  L-ewwel estimate li saret - u saret mill-internal management tat-tarzna - kienet fit-13 ta’ Frar, 2006 u fiha kien hemm labour - €9.7 miljun, material - €9.8 miljun, subcontracts - €3.1 miljun, other direct costs - €2.3 miljun, total production costs - €25 miljun. Imbagħad magħha żdiedu contribution ta’ €4.3 li wasslet għal net project value ta’ €29.3 miljun.   Will you agree with that or not?

IS-SUR JOHN ZARB:     Naqblu mad-€29.3 miljun, però skont aħna dik saret fis-27 ta’ Jannar, għalkemm id-differenza fid-data mhijiex importanti.    
ONOR. ALFRED SANT:   Imbagħad kien hemm a second offer, li kienet ...

IS-SUR JOSEPH MUSCAT:  Dik internal costing kienet mhux offerta, jiġifieri ma saritx lill-klijent.

ONOR. ALFRED SANT:   OK, għandek raġun, internal costing kienet.   Imbagħad għandna external offer datata 15 ta’ Frar 2006, fejn l-affarijiet saru hekk: labour niżel għal €5.6 miljun, material niżel għal €3.2 miljun, subcontract niżel għal €5.8 miljun u other direct costs niżlu għal €0.8 miljun for a total cost of production of €15.3 million.   Jiġifieri hemmhekk tnaqqsu €10 miljuni.

IS-SUR JOSEPH MUSCAT:  Le, mhux eżatt; l-offerta saret iktar imbagħad.

ONOR. ALFRED SANT:   Iva, naf.   At this stage I’m taking it step by step.  On the basis of that imbagħad Alla jbierek il-contribution baqgħet €4.3 miljun to a total net project value of €19.6 million.  Do you agree with that? 

IS-SUR JOSEPH MUSCAT:    Yes.

ONOR. ALFRED SANT:    Imbagħad somewhere you said that Chris Bell offered a net project value of €19.8 million, which can be broken down on this basis:  labour cost minn €5.6 miljun niżel għal €3.6 miljun, material cost niżel għal €3.2 miljun, subcontracting niżel għal €5.8 miljun u l-other direct costs niżlu għal €0.8 miljun for a total production cost of €15.3 million.  U minkejja dan, il-kontribuzzjoni baqgħet l-istess, anzi żdiedet għal €4.5 miljun għal total net project value of €19.8 million.   Is that correct?
IS-SUR JOSEPH MUSCAT:   Fil-fatt għedna fir-rapport li l-kontribuzzjoni baqgħet l-istess, għalkemm …..

ONOR. ALFRED SANT:   Iva, jien qed nivverbalizzaha.   

IS-SUR MICHEL GANADO:   On page 24 tar-rapport qed ngħidu x’inhuma d-differenzi fiż-żewġ stimi.

ONOR. ALFRED SANT:   Iva u jien qed nivverbalizza.   Tistgħu tgħidulna, jekk jogħġobkom min kienu n-nies responsabbli biex jinnegozjaw b’dan il-mod?  

IS-SUR JOHN ZARB:  Mr Chairman, bil-permess tagħkom nistgħu nqassmu kopja tat-timelines tan-negozjati bl-Ingliż.  

THE CHAIRMAN:  Iva.
IS-SUR JOHN ZARB:  Grazzi.  On the 7th January, skont ir-records tagħna, saret l-ewwel proposal to FHT fuq il-Fjell, għax in-negozjati kienu bdew fuq il-Fjell imbagħad bdew jiffokkaw fuq il-Fjord, imbagħad wara reġgħu marru fuq il-Fjell.  Kienu bdew with €28.3 million.  At that point, skont ir-records tagħna, commercial manager and cost controller met representatives from FHT who intimated that the proposal was prohibitive.  Imbagħad a bit later saru revised internal costings fuq il-Fjell u t-€28.3 miljun niżlu għal €25.8 miljun.  At that point, milli nista’ nifhem jien, waqfu t-taħditiet fuq il-Fjell u l-attenzjoni marret fuq il-Fjord.  Il-€25.8 miljun huma revised internal costings li qatt ma marru għand l-FHT.   At that point saru wkoll, skont ir-records li rajna aħna, l-ewwel internal costings fuq il-Fjord fejn il-commercial manager qal li using the normal estimation procedures tat-tarzna hemm cost of €29.3 million.  

On the 13th of February imbagħad sar meeting intern between the same commercial manager and the CEO, saru l-estimi oriġinali u milli nista’ nifhem qalu li l-labour hours forsi huma ftit ġenerużi ż-żejjed and could be reduced by about 15%.    U saret, jekk m’iniex sejjer żball, l-ewwel disclosure tal-proposta to FHT through an email li bagħat il-commercial manager fejn qal li l-€24.8 miljun hija the figure which they would like to propose on the Fjord. 

The next thing we have is on the 15th February fejn għandna the revised proposal to FHT on the Fjord of €24.8 million, jiġifieri tnaqqset għal €19.6 miljun.  Imbagħad għandna l-marketing executive - issa jidħol Mr Couser - who wrote to FHT li qed jagħmlu offerta ta’ €19.6 miljun based on a mixed of lump sum price offers and a number of variables for other items.  U hemmhekk issa hemm tnaqqis sostanzjali bejn l-€24.8 miljun u d-€19.6 miljun.  

Later on that was converted to a fixed price offer ta’ €20.2 miljun, u jekk m’iniex sejjer żball, spiċċajna bid-€19.8 miljun xorta on a fixed price.   That is the outcome tan-negozjati, it-timeline li sar.

ONOR. ALFRED SANT:  Qed nifhem tajjeb li n-negozjati ġew conducted minn Chris Bell, Graham Couser u s-Sur Abela?

IS-SUR JOHN ZARB:  Is-Sur Abela kien preżenti wkoll, imma l-impressjoni li għandna aħna - biex inkunu ġusti għax lil dan il-bniedem lanqas biss nafuh - ……   

ONOR. ALFRED SANT:  Lis-Sur Abela ma kellimtuhx?

IS-SUR JOHN ZARB:  Kellimnih għalkemm ma kellimtux jien.   My impression is li s-Sur Abela huwa impjegat aktar junior u ma kienx iġorr l-istess responsabbiltà tal-eżekuttiv bħal Graham Couser u Chris Bell, jiġifieri mhux komparabbli. Qed ngħid hekk biex inkunu ġusti miegħu.  

ONOR. ALFRED SANT:   Qed nitkellmu dwar negozjati basically conducted minn Bell u Couser.   Qed nifhem tajjeb jien?

IS-SUR JOHN ZARB:     Hekk hu. 

ONOR. ALFRED SANT:   Min iddeċieda li ma jkunx hemm legal advice fuq dan ix-xogħol? 

IS-SUR JOHN ZARB:  Dik id-domanda l-iktar li jistgħu jirrisponduha huma l-ex CEO, Mr Bell, u  l-ex chairman għax naħseb li huma kienu l-iktar nies fil-kariga li jiddeċiedu x’livell ta’ legal advice għandu bżonn kuntratt bħal dan.  You know our views għax għednihom fir-rapport.      

ONOR. ALFRED SANT:   Imma ħalli nivverbalizzaw din il-ħaġa ukoll.   Il-legal advice  ingħatat minn Dr. Victoria Knobel Agius.  Dr. Victoria Knobel Agius għamlet erba’ jew ħames snin taħdem ma’ Farsons bħala legal assistant hemmhekk, imbagħad ġiet impjegata full time, kienet ilha xi sentejn mat-tarzna bazikament fuq employee and labour relations.   Il-long standing legal adviser tat-tarzna Dr. Pawlu Lia ma ġie nvolut xejn fiha din l-istorja, u ma kien hemm l-ebda legal advice oħra li ġiet mitluba.  Right?  Basically Dr. Knobel Agius is a good lawyer, però ma kellha ebda esperjenza f’dan ix-xogħol.   Is that correct?

IS-SUR JOHN ZARB:     That is correct però rridu noqogħdu attenti x’ngħidu biex inkunu ġusti.  M’aħniex ngħidu fir-rapport tagħna li tat pariri mhux serji biżżejjed …   (Interruzzjonijiet)  Let me finish please.  For all we know kapaċi tat l-iktar pariri serji ta’ esperjenza u siewja għax xi kultant l-avukat jipproponi ħaġa u l-manager kapaċi jagħmel ħaġa oħra commercially, jiġifieri lanqas irridu…..  

ONOR. ALFRED SANT:   Sur Zarb, int taf daqsi li this is a very complex kind of negotiation, jiġifieri jrid ikollok xi ħadd li għandu ċerta esperjenza f’dan ix-xogħol.  Dr. Knobel Agius is very good, għandha degree minn Amsterdam f’dak li għandu x’jaqsam ma’ European law and commercial law però m’għandha ebda esperjenza in shipping.  That is the point, jiġifieri m’iniex qed nattakaha jew nikkritikaha, I’m making the point li t-top management, hu min hu t-top management, għal kuntratt bħal dan ċertament ħa ħsieb li ma jkollux il-legal advice li għandu bżonn. Għal kull ħaġa li ssemmu intom -  I’m not criticizing your report don’t get me wrong, I’m putting the dots on the “i”s at this stage - …  Dan huwa kuntratt li ġie ffirmat mingħajr ebda legal safeguards.  

IS-SUR JOHN ZARB:     And this is what we say in our report that a contract of this nature should have had a legal advisor indipendenti u ta’ ċerta esperjenza.  U li jikkonċernana mhux sempliċement biex ikunu ċerti li hemm esperjenza għax kapaċi Dr. Agius tat l-aktar pariri siewja imma anke biex ikollna lil xi ħadd li jirrapporta lill-bord li dawk kienu l-pariri and why they were overruled.  
ONOR. ALFRED SANT:   Imma you start with the basics and the basics are that you have a lawyer who knows the intricacies of this problem.  
IS-SUR JOHN ZARB:   To start off with. 

ONOR. ALFRED SANT:   Mhux ovvju!  Imma issa ħalli nerġa’ naqleb fuq il-klijenti.   Diġà tkellimna fuq il-fatti as end 2007  imma jien naħseb li hemmhekk qed tagħtu timeline interessanti ħafna fuq il-klijenti. L-ewwelnett hemmhekk qed tgħidu li l-klijenti għamlu a special purpose vehicle.  Mela t-tarzna kienet qed tinnegozja with a shell company and this shell company, li jisimha Fairmount Heavy Transport, kellha biss ownership of two barges li kienet għadha kemm xtrat min-Norverġja.  Am I right in making this interpretation?

IS-SUR JOSEPH MUSCAT:   Din il-kumpannija ġiet stabbilita for that purpose. 
ONOR. ALFRED SANT:   Mela kulma għandha bħala assets din il-kumpannija huma two barges just bought for €45 million from Norway and they raised equity for €50 million għaliha.  Is this correct?  
IS-SUR JOSEPH MUSCAT:  Il-kollega tiegħi qed jgħidli li dawk huma dollars. 

ONOR. ALFRED SANT:   Għedtilkom l-ewwel jien li dollars kienu!  Tajjeb.  Mela qed nitkellmu fuq $45 miljun.   Issa dawn kienu three shareholders li ovvjament kienu intiżi fix-shipping li qasmu bejniethom ix-xogħol kif se jsir fuq il-bażi ta’ din il-kumpannija shell.  Waħda mill-affarijiet li kienet se ssir hija li wieħed minnhom kien se jkun responsabbli li jixtri l-barges u t-tieni wieħed kien se jkun responsabbli mill-organizzazzjoni tal-conversion.   U dak kien Fairmount Marine.  At the moment meta qed jagħmlu dawn l-arranġamenti they went public, fis-sens li they made a placement.   U l-placement kien għal $81 miljun.   Is that correct?

IS-SUR JOSEPH MUSCAT:   Iva, fil-fatt qiegħda fir-rapport tagħna f’paġni 12 u 13.  

ONOR. ALFRED SANT:   Imma jien ikkonfermajtha minn postijiet oħra.  Dawn il-$81 miljun imbagħad ipplejsjawhom and at the end of that placing kienu qed jiġru żewġ affarijiet.  Dawn it-tliet shareholders spiċċaw 8% għal 9% of the shares, and at the same time li ġara huwa li kienu qegħdin jidħlu għal conversion contract mal-Malta drydocks.   Is that correct?

IS-SUR JOSEPH MUSCAT:     Iva, imma mhux hekk biss, kienu wkoll qed jixtru l-magni.

ONOR. ALFRED SANT:   Issa dik hija waħda mill-mistoqsijiet.  Kemm kienu jiswew il-magni li xtraw?   
IS-SUR JOSEPH MUSCAT:   Ma nafux eżatt, però wieħed jista’ jipprova jagħmel is-somom mill-accounts. 

ONOR. ALFRED SANT:   Għamilthom is-somom jien u għalhekk qed nistaqsi.  

IS-SUR JOSEPH MUSCAT:  M’għamiltx il-kontijiet tagħhom jien, fis-sens …..

ONOR. ALFRED SANT:   Jiġifieri bażikament when they came għall-kuntratt tal-conversion dawn in-nies kellhom $81 miljun li kienu placed u kellhom $45 miljun imbagħad li kienu ħarġu biex jixtru l-barges u għamlu l-kuntratt mat-tarzna għall-conversion for the amount of €33 million.  Is that right?   Issa waħda mill-affarijiet li tgħidu intom hija li huma għamlu placement jew they raised money for the amount of $81 million għall-conversion.   
IS-SUR JOSEPH MUSCAT:  Ovvjament mhux lid-drydocks biss imma l-ispiża kollha tal-conversion, jiġifieri nkluż il-material supply, eċċ.,   
ONOR. ALFRED SANT:  Is-supplies mhux parti mill-conversion kienu?

IS-SUR JOSEPH MUSCAT:   Imma tinsiex li dawn kienu submergible barges u saru vapuri u biex isiru vapuri l-makkinarju kollu ġie supplied mill-klijent, jiġifieri mill-FHT.   

ONOR. MICHEL GANADO:   Parti mill-kuntratt kien hemm what were called CFEs company furnished equipment, jiġifieri ċerti affarijiet bħal, per eżempju, il-makkinarju, electronic circuits and other bulky items kienu provduti mill-Fairmount.

ONOR. ALFRED SANT:    And do we know what’s the value of that?  

IS-SUR JOHN ZARB:     Ma nafux imma kienu somom kbar.  

ONOR. ALFRED SANT:  Mela bażikament li qed ngħidu  huwa li at the moment li sar il-conversion contract mat-tarzna they were switching from three shareholders to shareholders bejn 99 u 200 private placements u kienu qegħdin imorru fuq l-Oslo Stock Exchange ukoll.  Tafu li l-Oslo Stock Exchange damu sentejn ma jridux jaċċettawhom?  M’aċċettawx il-corporate governance tagħhom.  

IS-SUR JOHN ZARB:  Meta naraw il-problemi li sabu ruħhom fihom m’aħniex sorpriżi.  Meta narawha postmortem naħseb li l-fatt li l-klijent kien diffiċli kien wieħed mill-akbar fatturi li kkontribwixxa għat-telf li sar.  Kif għedna l-aħħar darba t-tarzna mdorrija tidħol spiss ...

ONOR. ALFRED SANT:  M’iniex qed nitkellem fuq it-tarzna bħalissa, qed nitkellem fuq il-klijenti.

IS-SUR JOHN ZARB:  Imma, Onor. Sant, it-tarzna mdorrija tidħol f’ħafna kuntratti very often fuq ship repairs, isiru malajr, isiru b’emerġenza fejn jingħataw quotes approssimattivi u mdorrija tiddijlja ma’ ship owners li ma jeħdux vantaġġ minnha din imma jinnegozjaw u jaslu għax japprezzaw li biex jibda x-xogħol b’mod mgħaġġel kulħadd irid jieħu riskju fuq il-costings imbagħad jirranġaw wara dak li hemm bżonn.  Din kienet entità differenti għal kollox, entità speċjalizzata, għandha dawn l-assets biss, għandha fondi limitati għal dawk li ġew minn public issue, m’għandhiex deep pockets u għandek nies ġodda, jiġifieri meta daħlu għal dan il-kuntratt kien hemm riskji kuntrattwali li kienu totalment differenti minn dawk li s-soltu kienu mdorrijin jidħlu għalihom.  U dan il-punt ma rrealizzawhx.  Dan il-punt kien wieħed mill-ikbar punti li rriżulta f’telf ta’ flus.  

ONOR. ALFRED SANT:  Sur Zarb, ħu paċenzja bija, m’iniex qed nitkellem minn dak l-aspett bħalissa; m’iniex qed nitkellem fuq it-tarzna, qed nitkellem fuq il-klijenti tagħha.  

IS-SUR JOHN ZARB:  Anke jien qed nitkellem fuq il-klijent.  Il-klijent kien ta’ natura totalment differenti minn dak li s-soltu kienu jiddijljaw miegħu u hemmhekk fejn it-tarzna setgħet tieħu parir legali ta’ iktar esperjenza.  Jiġifieri skont aħna dan il-punt ma ngħatax l-importanza li jmissu ngħata biex isir kuntratt ferm iktar sod u ferm iktar preċiż.  

THE CHAIRMAN:  Jiġifieri ma kienx hemm due diligence.  

IS-SUR JOHN ZARB:  Ma kienx hemm enough due diligence biex wieħed jidħol għal dan il-kuntratt b’ċerta lenti u b’ċerta kura differenti min-normal.  Dan kien kuntratt li meta ġie għas-si u n-no sammarhom u għafashom tant li kien hemm punt anke qabel ma daħal l-aħħar sid fejn kienu ftiehmu biex jestendu t-timing għax kien hemm delays li ma kenux tort tagħkom, daħal sid ġdid u qal li hu ma jimpurtahx, dak kien il-kuntratt u dak huwa li jrid.  Dan kien totalment inflessibbli.  This lack of appreciation and lack of recognition tar-riskju, anke minħabba n-natura tal-klijent, kienet waħda mill-fatturi kbar li rriżulta f’dan it-telf.  

ONOR. ALFRED SANT:  Intom koprejtu l-punt, u koprejtuh tajjeb, dwar il-clash li kien hemm bejn ix-shareholders infushom li kien hemm korruzzjoni fix-xiri tal-barges.  Fix-xiri tal-barges kien hemm wieħed mix-shareholders li kien  - u għalhekk interessanti li nkunu nafu min iffirma min-naħa l-oħra, Onor. Fenech – involut back-to-back mal-conversion tat-tarzna f’commission moħbija ta’ 2% fuq ix-xiri tal-barges.  Daru fuqu sħabu u rranġaw to get it back.  Intom tirrapportaw fuqha din.

IS-SUR JOSEPH MUSCAT:  Toħroġ mill-annual report tal-FHT. 

ONOR. ALFRED SANT:  Exactly u għalhekk huwa importanti li wieħed ikun jaf min iffirmah il-kuntratt min-naħa ...

IS-SUR JOHN ZARB:  Dawn l-affarijiet ħarġu wara li ġie ffirmat il-kuntratt.  

ONOR. ALFRED SANT:  M’għandix dubju imma I’m trying to establish facts.  It-tarzna ta’ Malta, kellha jew ma kellhiex l-istrateġija tagħha, the clients on the other side had also their strategy and I’ve been trying to understand what that strategy is.  Issa qegħdin nitkellmu fuq tlieta min-nies li kienu in the shipping industry, they went to a shell company to buy two barges in Oslo, kellhom ċerti arranġamenti bejniethom, once they had those barges they floated biex ikollhom private launching daħlu $81 miljun.  B’dawk il-$81 miljun they claimed to be financing ship conversion.  In the meantime indunaw li wieħed minnhom had played footsie with the buying of the barges imma bir-rispett kollu you have to look at the other side, the conversion.  Ejjew inkunu ċari fuq il-conversion.  Intom konvinti li meta l-Fjell u l-Fjord ħarġu mit-tarzna kienu operational?  

IS-SUR JOSEPH MUSCAT:  Kellhom id-DMV classification.  

ONOR. ALFRED SANT:  They immediately started work u għandhom xogħol għaddej.

IS-SUR JOSEPH MUSCAT:  Dik hija parti mill-kondizzjoni tal-kuntratt.  

ONOR. ALFRED SANT:  Mela at delivery mit-tarzna, il-Fjord u l-Fjell kienu operational.  As fixed assets on the books tal-kumpannija kienu hemmhekk.  

IS-SUR JOSEPH MUSCAT:  Il-klijent ma kienx jieħu d-delivery tal-vapuri kieku ma kellhomx l-ispecification. 

ONOR. ALFRED SANT:  Jiġifieri ma kienx hemm iktar xogħol ta’ conversion fuqhom.  Issa jien waħda mill-affarijiet li nixtieqkom taraw huwa dan l-artiklu tal-Llyods List li għandi f’idejja li jġib id-data tal-15 ta’ Marzu 2006 fejn l-istatement is that the conversion ġiet tqum ħafna iktar milli qed jintqal fir-rapport tagħkom.  

IS-SUR JOSEPH MUSCAT:  Kif ippruvajt nispjegalek, il-conversion ma kienx il-kuntratt ...

ONOR. ALFRED SANT:  Erġa’ aqraha, jekk jogħġbok.  Dawn qed jitkellmu fuq il-conversion contract.  

IS-SUR JOSEPH MUSCAT:  Jekk tagħtini ftit ċans naqraha.  Fil-fatt kellhom jerġgħu jmorru għall-istatement  li hemm fir-rapport għax bil-variations ...

ONOR. ALFRED SANT:  Bir-rispett kollu, hawnhekk il-Llyods List qed jirrapportaw li l-conversion contract mat-tarzna was of $80 million. 

IS-SUR JOHN ZARB:  Bir-rispett kollu, Onor. Sant, imma dwar dak staqsi lil Llyods List.  I’ve been reading articles ....  M’għandniex idea x’qed jgħidu, kulma naf huwa li dan kien conversion kbir, parti minnu kien kuntrattat mat-tarzna, ħafna spejjeż ħallsu għalihom huma bħal magni, electronics, navigation u affarijiet oħra, imma m’għandix idea kemm nefqu u x’overruns oħra kellhom.  Żgur li kellhom overruns mat-tarzna, jiġiferi ... 

ONOR. ALFRED SANT:  Ħalli naqralek ftit biex tkun on record:

“Two months after the heavylift transport specialist put out feelers covering a $60m conversion of Fairmount Fjord and Fairmount Fjell, it has contracted Malta Shipyards to undertake the project for $80m.”.  

That’s the statement.  Bir-rispett kollu, it doesn’t cover what you are saying.  

IS-SUR JOHN ZARB: I don’t think it’s accurate għax qatt ma kien hemm paroli fuq $80 million.  

ONOR. ALFRED SANT:  Intom kellkom aċċess għas-server.  Tista’ tispjegali allura kif din l-istorja s-Sur Chris Bell jappendiha ma’ ittra li bagħat lill-GWU?  

IS-SUR JOSEPH MUSCAT:  F’paġna 12 tar-rapport hemm miktub kif kienu qed jipproġettaw il-klijenti l-proġett.  Huma qed jgħidu li:  

“A total of $139m was therefore raised for the Fjord and Fjell conversion projects.  The conversion of the two barges was originally budgeted to cost $60m and later on further revised by FHT to cost $82.5m.  This budget included the works to be contracted to MSL as well as the cost of equipment and sub-contracting commissioned directly by FHT.”.

Din għamilniha hawnhekk biex nikkjarifikaw li l-cost mhux għad-drydocks biss imma kien hemm cost ta’ magni, equipment u affarijiet oħra.

ONOR. ALFRED SANT:  Bir-rispett kollu, Sur Muscat, dan l-item qed jitkellem fuq $80 million conversion ...

IS-SUR JOHN ZARB:  Kif qed ngħidu aħna.

IS-SUR JOSEPH MUSCAT:  L-istess ħaġa li qed ngħidu aħna, ġimgħa wara li ffirmaw.  

ONOR. ALFRED SANT:  Exactly, that’s my point.  Il-punt tiegħi huwa li Llyods List - u din sibtha fuq website oħra jiġifieri it’s not just Llyods List li qaluha imma qaluha nies oħra -  qed jgħidu $80 million.  

IS-SUR JOSEPH MUSCAT:  Niżluha huma fl-annual report tagħhom ukoll jiġifieri fl-FHT issibha kullimkien.  

ONOR. ALFRED SANT:  Precisely.  

IS-SUR JOHN ZARB:  The inaccuracy li hemm hija fejn jintqal li l-$80 million huma kollha tat-tarzna mentri l-$80 million is the total cost of the conversion.    

ONOR. ALFRED SANT:  Kif tispjegawli allura li quddiem in-Netherlands Arbitration Institute hemm claim fuq wieħed mix-shareholders mill-Fairstar għal $42.6 million damages waqt li kienet għaddejja il-Malta Shipyards conversion?  

IS-SUR JOHN ZARB:  M’għandix idea.  

ONOR. ALFRED SANT:  Dażgur li m’għandekx idea!

IS-SUR JOSEPH MUSCAT:  Dik hija kwestjoni bejn ix-shareholders, hemm rapportat fl-annual report li there was a falling out among the shareholders  u hemm ħafna ...

ONOR. ALFRED SANT:  Imma bir-rispett kollu inti għandek ix-shareholders general annual report ta’ 2009?  Shall I quote it to you?  

IS-SUR JOSEPH MUSCAT:  Ma naħsibx li bqajt insegwi.  Aħna kien jinteressana sakemm ħareġ ir-rapport.  

ONOR. ALFRED SANT:  Għalhekk staqsejtkom fejn waqaftu fuq din il-ħaġa.  

IS-SUR JOSEPH MUSCAT:  Waqafna meta rrapportajna.  

ONOR. ALFRED SANT:  Le,  waqaftu fl-2007; iċċekkjajnih dan il-punt.  

IS-SUR JOSEPH MUSCAT:  Le, irrapportajna fl-14 ta’ Settembru 2009.  

ONOR. ALFRED SANT:  Imma fuq il-klijenti rrapportajtu up to 2007.  (Interruzzjonijiet) Imma wara l-2007 ix-shareholders fell out in a big way.  Fil-fatt il-legal disputes għadhom għaddejjin u għadhom għaddejjin bil-kbir.  Tafu kemm qegħdin iniżżluhom dawk iż-żewġ vapuri fil-balance sheet tagħhom il-Fairmount jew Fairstar?  

IS-SUR JOSEPH MUSCAT:  Għalhekk aħna fir-rapport għedna li huwa klijent diffiċli għax qed jaqla’ l-flus ...

ONOR. ALFRED SANT:  Sur Muscat, I’m not talking about that, I’m talking about what actually happened.  Għandna claim mill-GWU li kien hemm affarijiet li saru li kienu ħżiena.  Jiena personalment wara li rajt dawn l-affarijiet kollha I raised ethical points in a big way għax ma jistax ikun, bir-rispett kollu, and I’m open to conviction, ...  Tista’ tispjegali kif fil-balance sheet tal-Fairstar dawn il-vapuri qegħdin jiġu mniżżla at cost in the region of ...

IS-SUR JOSEPH MUSCAT:  Kien hemm revaluation ukoll.  

ONOR. ALFRED SANT:  Ma saritx revaluation,  it’s audited by KPMG.  Niżluha bħala purchase price apposta, Fairstar was just a carry over.  Ħalli naqralek:

“In accordance with IAS 16 the Company has adopted the component approach for its two heavy transport vehicles FJORD and FJELL.  PP&E consist mainly of vessels and other equipment acquired by the Company.  PP&E are stated at cost less accumulated depreciation and impairment  losses, if any.  Costs include expenditure that is directly attributable to the acquisition or conversion of the assets.”.  

Issa l-balance sheet qed tindika l-valur tagħhom in the region of $179 million.  

IS-SUR JOHN ZARB:  To be honest with you ma naraha bl-ebda mod sorprendenti.  Dawn kienu qed jistmaw $139 miljun qabel ma bdew jinnegozjaw mat-tarzna.  Hemm $10 miljuni oħra, jew ma nafx kemm, overruns li ħallsu lit-tarzna.  B’dawk biss diġà qegħdin $150 miljun.

ONOR. ALFRED SANT:  Let’s go back to basics.  Il-barges xtrawhom $45 miljun u t-tarzna  għadna kemm għedna li ġiet €33 miljun.  Come off it!  

IS-SUR JOSEPH MUSCAT:  Kien hemm il-variations.  Fl-ewwel kuntratt kien hemm madwar $10 million variations.

ONOR. ALFRED SANT:  Kemm ħallsu lit-tarzna out of pocket?  

IS-SUR JOSEPH MUSCAT:  €40 miljun.  

IS-SUR JOHN ZARB:  F’paġna 12 tar-rapport tagħna qed nikkwotaw informazzjoni li ħadniha minn fuq il-website tagħhom u din hija x’kienu qegħdin jgħidu fl-annual report tagħhom at the time li nkiteb dan l-artiklu.  Qalu hekk:  

“A total of $139m was therefore raised for the Fjord and the Fjell conversion projects.  The conversion of the two barges was originally budgeted to cost $60m and later on further revised by FHT to cost $82.5m.”.

Mela, €82.5 million less the original quote tat-tarzna, jiġifieri €33 miljun, u dejjem kellhom at that point at least €50 miljun oħra f’moħħhom li se jonfqu fuq xogħlijiet oħra.  €50 million must be the least figure meta qed titkellem fuq magni, equipment, electronics u dak kollu li jidħol ġo vapur.  

ONOR. ALFRED SANT:  Imma s-somom don’t add up.  Meta tħares lejn l-annual report tal-Fairmount u lejn il-balance sheet tagħhom tara li hemm $180 miljun għall-impjant kollu u l-impjant kollu jkopri biss il-Fjord u l-Fjell.  Jien ma nistax inkompli nitkellem iktar għax issa se nistaqsi liċ-Chairman biex isib fondi mill-Parlament ħalli żewġ dokumenti li għandi bl-Olandiż u li huma min-Netherlands Institute jittraduċihom bl-Ingliż.  Hemm claim ta’ $46 miljun kontra l-marine li kienet qed tmexxi l-arranġamenti tat-tarzna.  Something stinks.  Mr Chairman, jekk ma jimpurtax se niddepożita miegħek żewġ dokumenti in Dutch u nixtieq li jkun hemm translation tagħhom.  Jien kulma qrajt minnhom hija l-biċċa li hemm bl-Ingliż imma l-bqija huwa bl-Olandiż.  Nixtieq naf bl-Olandiż imma ma nafx.  

THE CHAIRMAN:  Jekk qed nifhem sew, Onor. Sant, qegħdin ngħidu li n-nefqa għall-conversion kienet iktar minn dak ...

ONOR. ALFRED SANT:  In-nefqa dikjarata għall-conversion hija ħafna iktar minn dik li tħallset it-tarzna ta’ Malta.  

ONOR. AUSTIN GATT:  Mela dik xi ħadd qed jikkontestaha?  

ONOR. ALFRED SANT:  Le, dak  mhux il-punt tiegħi.  Il-punt tiegħi huwa jekk it-tarzna ta’ Malta bdiet b’estimate li f’daqqa waħda niżel kif tkellimna li niżel u vverbalizzajna li niżel u jirriżulta li l-estimate oriġinali kien il-korrett u kien budgeted min-naħa tal-Fairstar mela hemm shortfall li marret x’imkien.  Jirriżulta wkoll li fil-Fairmount, li issa jisimha Fairstar, qiegħed dikjarat bl-ammont oriġinali li ma ġiex imwassal għan-negozjati mat-tarzna.  Something has got to give.  Jirriżulta wkoll li parti mix-shareholders, jiġifieri issa x-shareholders il-kbar, dawk li għandhom 93%, qed jagħmlu claim kontra wieħed li qabel kien 33% u issa spiċċa 3% għal danni ta’ $46 miljun.  Qiegħda għaddejja fl-Arbitration Institute tan-Netherlands.  Dawn huma fatti.  

IS-SUR JOHN ZARB:  Mr Chairman, can I make a statement?  

ONOR. ALFRED SANT:    Din hija bħala hypothesis biss, m’iniex qed ngħid li ġara hekk imma tajjeb li nikkonsidraw kollox.  Il-hypothesis hija li fil-books ta’ Fairmount daħlet ċifra li ma kenitx iċ-ċifra li tħallset lit-tarzna.  Dak huwa l-punt li qed nipprova nagħmel jien.  

IS-SUR JOHN ZARB:  U qatt mhi se tkun, Onor. Sant.  Qatt mhi se tkun lanqas viċin tagħha għax hemm spejjeż enormi li m’għandhomx x’jaqsmu mat-tarzna, bħal magni, navigation, wiring, electronics u mitt elf ħaġa oħra.

ONOR. ALFRED SANT:  Imma ejjew narawhom dawn l-affarijiet.  

IS-SUR JOHN ZARB:  Bir-rispett kollu ċ-ċifri mhumiex ‘il bogħod.  Dawn in-nies għedna x’inhuma fir-rapport.  Dakinhar stess li ffirmaw il-kuntratt huma qalu li se jonfqu iktar milli jaħsbu, se jonfqu $139 miljun.  Since then nafu li nefqu €12 miljun iktar mat-tarzna biss, aħseb u aħra ma’ ħaddieħor.  Jiġifieri l-€139 miljun saru mill-inqas €159 miljun minn hawnhekk biss.  Issa jekk hemmhekk hemm €177 miljun lanqas xejn ma jien sorpriż u ċ-ċifri lanqas xejn mhuma out of line.  Over and above that ma rrid ngħid xejn fuq dawn in-nies ħlief dak li għedna fir-rapport tagħna u nagħmilha ċara li r-rapport tagħna jgħid eżattament x’tip ta’ nies huma, il-commission li tħallset, il-piki li hemm bejniethom u l-ġlied serju li spiċċa bejn ix-shareholders, li ma jmurx xi ħadd f’din il-Kamra jaħseb li dawn huma xi skoperti li aħna ma nafux bihom u li ma semmejnihomx fid-dettall hawnhekk.  U għalhekk għedna li dan kien klijent perikoluż u kieku sar due diligence kif suppost kien imisshom indunaw li kienu qed jinnegozjaw ma’ xi ħadd differenti min-normal.  Il-fatti li ħriġna wara juru x’tip ta’ klijent innegozjaw miegħu.  Dan il-klijent at the end of the day spiċċa jiffanfra fil-website tiegħu u jgħid li l-ħaddiema qatt ma kellhom ċans għax f’dan il-kuntratt kien kollox favur tiegħu.  

ONOR. ALFRED SANT:  Sur Zarb, imma meta tispiċċa tabbina dawn in-negozjati mal-fatt li n-negozjati min-naħa tat-tarzna saru minn tnejn min-nies, is-Sur Couser u s-Sur Bell, li basically ħadmu għar-rashom right through u meta tara l-mod kif tnaqqsu l-estimi oriġinali mingħajr ebda involvment tal-management intern tat-tarzna, jien minnufih - sempliċement qed nistaqsi, m’iniex qed ngħid li għandek żball jew għandek raġun - inqajjem mistoqsijiet, aktar u aktar meta neżamina l-balance sheet kif għadni kemm semmejt tal-Fairmount, li llum hija Fairstar, u meta nara l-mod kif fil-media tax-shipping ġiet maħduma l-idea li t-tarzna l-conversion telgħet €80 miljun jew kemm ...  (Interruzzjonijiet)  Jekk trid taħseb hekk aħseb hekk imma tista’ taħseb mod ieħor.  Jekk qed tagħmel private placement u you’re cooking the books xi ħaġa hekk trid tagħmilha bilfors, parti mill-mod kif isiru ċerti affarijiet.  M’iniex qed ngħid li ġara hekk imma qed ngħidlek li ma tistax teskludiha, aktar u aktar meta għandek quddiem il-qorti Olandiża dawn it-tip ta’ claims ta’ damages ta’ $45 miljun li qiegħda hemmhekk u qiegħda hemmhekk bil-qawwa.  

IS-SUR JOHN ZARB:  Bir-rispett kollu, hemm ċerti affarijiet li għedt li naqbel magħhom ħafna, però hemm oħrajn fejn ma naqbel xejn.  

ONOR. ALFRED SANT:  Allaħares naqblu f’kollox! 

IS-SUR JOHN ZARB:  Ma naħsibx li hemm ebda problema bil-balance sheet totals eċċ. Hemmhekk hemm spejjeż enormi li m’għandhomx x’jaqsmu ma’ conversion ta’ barge f’vapur.  Fejn naqbel miegħek huwa, u għedniha ċar fir-rapport, fejn qed tgħid li n-negozjati ta’ din il-komplessità spiċċaw f’idejn tnejn min-nies li huma s-CEO u Graham Couser.  Graham Couser kien commercial manager, kien ġdid u anke s-CEO kien għadu ma jafx din il-persuna kemm hija aggressiva, kemm jieħu riskji bil-costings tiegħu.  Management team takes time to settle down u commercial manager irid ibigħ u jaqta’ riskju u allura jrid iżommulu xi ħadd.  Lanqas kien hemm relationship li ġie stabbilit u daħħlu flimkien għal kuntratt.  Issa jien m’iniex qed ngħid li daħlu għaliha fuq biċċa karta ta’ pitazz għax jekk tħares lejn il-costings ta’ Mr Couser tara li kien hemm paġni fuq paġni ta’ costings dwar kif jaħseb hu suppost sewa l-kuntratt imma xorta għalija mhux biżżejjed li għandhom isiru minn tnejn min-nies b’dak il-mod.  Issa ma nafx min iktar kien involut, għal dak trid forsi tistaqsi liċ-chairman ta’ dak iż-żmien jew lill-bord u tistaqsi għaliex l-affarijiet imxew hekk.  Jekk tgħidli biex nagħmillek lista tal-gaps that’s one of the first gaps in my mind li hemm u li aħna qajjimniha.  Jiġifieri aħna qed ngħidu li dan huwa kuntratt li jmissu daħlu ħafna iktar fih biex jinnegozjawh.  Jiġifieri when I go back to meet your request to list the gaps this is one of the first gaps which I have.  

ONOR. ALFRED SANT:  Information gaps.

IS-SUR JOHN ZARB:  Mhux information gaps, imma gaps dwar kif sar il-proċess. 

THE CHAIRMAN:  Bażikament jekk nagħsru dak li ntqal minn dan l-interchange ta’ diskors u l-figuri li semmew qed ngħidu li l-klijent, meta għamel l-istima tiegħu tal-conversion tal-kuntratt tat-tarzna kien għamel stima ta’ €50 miljun jew €55 miljun u effettivament it-tarzna ħaditu bi €33 miljun.  Hekk qegħdin ngħidu fil-fatt?  Għax issemmew ħafna affarijiet u tajjeb li wieħed ikun jaf eżattament x’inhu jingħad.

IS-SUR JOSEPH MUSCAT:  Nafu li għamlu stima ta’ $139 miljun ta’ kemm se jiswewh il-vapuri kollha.  

THE CHAIRMAN:  Imma mhux fuq ix-xogħol tat-tarzna biss.  Ma kienx hemm breakdown ta’ kemm minn dawk il-$139 miljun kien għax-xogħol tat-tarzna?

IS-SUR JOSEPH MUSCAT:  Dawk huma affarijiet sensittivi u kummerċjali.  

IS-SUR JOHN ZARB:  Nafu li at that point in time minn dawk il-$139 miljun il-parti tat-tarzna kienet €19.8 miljun plus €13.4 miljun,  jiġifieri €33 miljun li jiġu madwar $45 miljun.

THE CHAIRMAN:   Imma dik il-final figure, jiġifieri oriġinarjament kienet madwar ...

IS-SUR JOHN ZARB:  F’dan l-artiklu qed jgħidu wara li ffirmaw il-kuntratt kemm jaħsbu li se jiswewlhom il-vapuri.  At that point kienu spiċċaw in-negozjati, kienu jafu xi prezz ...

ONOR. ALFRED SANT:  Għal liema artiklu qed tirriferi?  Jekk qed tirriferi għal tal-Lloyds List mhux hekk qed jgħid u dak – ma nafx hekk kellix ċans nispjega – kien ġie endorsed minn ...

IS-SUR JOHN ZARB:  L-artiklu tal-Lloyds List qed jikkwota mill-annual report u mill-press releases li ħarġet il-listed company fejn il-kumpannija għamlet statement ...  

ONOR. ALFRED SANT:  That statement was placed because the reporter was given the information.  It’s news, tant hu hekk, li Chris Bell għadda lill-GWU kopja ta’ dak il-Loyds List report – suppost dan qiegħed fis-server - biex jgħidilhom kemm ħadmet tajjeb it-tarzna.  Hawnhekk hawn ir-rapreżentanti tal-GWU u jistgħu jgħidilukom jekk hux veru ġrat din il-ħaġa għax dik mingħand il-GWU ġibtha jien. 

IS-SUR JOHN ZARB:  X’qal Chris Bell affari tiegħu, m’għandux x’jaqsam max-xogħol li qed nagħmlu aħna.  Kulma naf hu li wara li nnegozjaw dan il-prezz mat-tarzna ħarġu stqarrija bħala kumpannija fejn qalu li l-costs tagħhom se jogħlew u l-conversion tal-barges se tiġi tiswa $139 miljun.  

ONOR. ALFRED SANT:  Imma what does that mean?  Bir-rispett kollu, Sur Zarb, ix-shareholders dik se jaqrawha u se jirrealizzaw li the placement they made is being taken care of, is being spent.  

IS-SUR JOHN ZARB:   M’għandhiex x’taqsam.  (Interruzzjonijiet)

ONOR. ALFRED SANT:  Mela le ma nispjegalkomx.  Tista’ tħares lejn l-ipotesi li waħda mill-affarijiet li ġrat kienet li t-tarzna baxxiet il-prezz, il-flus li kellhom available dawn għat-tarzna ma marrux fuq it-tarzna u spiċċaw fi bwiet differenti.  Tista’ timmaġinaha din il-ħaġa?  

ONOR. AUSTIN GATT:  X’differenza tagħmlilha lit-tarzna?  

ONOR. ALFRED SANT:  Eh ma tagħmlilhiex?  Sur President, jien nixtieq nagħmel talba.  Hawnhekk għandi żewġ dokumenti minn instanzi ġuridiċi Olandiżi li għandhom x’jaqsmu ma’ claims li qed isiru bejn ix-shareholders tal-Fairmount il-ġodda kontra l-antiki f’dak li għandu x’jaqsam max-xogħol li sar fit-tarzna for claims of damages ta’ $47 miljun.  Parti minnha I can read because it’s in English, imma l-bqija huwa bl-Olandiż.  Nistgħu nagħmlu translation tad-dokument?  Hekk jekk b’hekk qegħdin fl-Unjoni Ewropea u kollox jista’ jitqalleb min-naħa għall-oħra!  

THE CHAIRMAN:  Il-Ministru Gatt.

ONOR. AUSTIN GATT:  Mr Chairman, għalija dan huwa totalment irrilevanti.  Il-claims u l-ġlied li hemm bejn ix-shareholders m’għandhom x’jaqsmu assolutament xejn mat-tarzna u huma irrilevanti totalment għas-suġġett li qegħdin niddiskutu li huwa l-Malta Shipyards - Investigation into the Financial Loss of the FHT projects.  X’jiġġieldu bejniethom fl-Olanda x-shareholders lilna ma tagħmlilna né freddo né caldo għall-financial loss tat-tarzna.  

THE CHAIRMAN:  Jekk parti mit-talba tkun għax hemm min qed jikkonstata li t-tarzna, jew suppost tħallset jew kien indikat li se titħallas iktar u effettivament tħallset inqas, tajjeb li jinġieb għal konjizzjoni, jekk dan huwa l-punt li qed jiġi sollevat.  (Interruzzjonijiet)  Ikollu x’jaqsam għax jekk hemm xi ħadd li qed jgħid li t-tarzna ...

ONOR. AUSTIN GATT:  Bir-rispett kollu, naħseb li joħroġ ċarissimu mir-rapport li din l-ipotesi ma kenitx hekk.  

THE CHAIRMAN:  Mir-rapport joħroġ li huma raw id-dokumenti li ġew provduti lilhom u għamluhom bl-iktar mod komprensiv.  Jekk forsi jirriżulta minn dan id-dokument, li huwa bl-Olandiż, li kien hemm xi ħlasijiet ogħla minn dawk li ġew recorded fuq is-server imma li ma setgħux ikunu jafu min-naħa ta’ PWC ...  

ONOR. AUSTIN GATT:  Possibbli qed nimmaġinaw li saru ħlasijiet lit-tarzna u ma ġewx recorded fil-kotba tat-tarzna?  

ONOR. ALFRED SANT:  Le, anzi bil-maqlub, li ma sarux lit-tarzna.  

THE CHAIRMAN:  Li huma ndikati li saru lit-tarzna imma li fil-fatt ma sarux lit-tarzna.  

ONOR. AUSTIN GATT:   Kif ma sarux lit-tarzna jekk qegħdin fil-kotba tat-tarzna?!

THE CHAIRMAN:  Dak li hemm fil-kotba tat-tarzna qiegħed hemm irreġistrat.

ONOR. AUSTIN GATT:  Allura?  

THE CHAIRMAN:  Jekk hawn xi ħadd qed jgħid li saru ħlasijiet oħra għal dan il-proġett partikolari imma mhumiex inklużi fil-kotba tat-tarzna huwa argument ieħor.  

ONOR. TONIO FENECH:  Id-domanda hija sempliċi, li flus li kellha tieħu t-tarzna għax-xogħol li  kien miftiehem wara li sar is-settlement ta’ claims u kollox, ġabrithom?  

ONOR. ALFRED SANT:  Il-mistoqsija tmur oltre minn hekk.  

ONOR. AUSTIN GATT:  Ħalli nagħmilha iktar ċara għax se noqogħdu nduru mal-lewża.  Jien qed nifhem sew li l-Onor. Sant qed jipprova jagħmel fishing expedition biex jara jekk xi ħadd li kien involut fil-kuntratt tat-tarzna ħax flus minn taħt il-bank?  Jekk qed jagħmel hekk imur jitlob lill-kummissarju tal-pulizija biex jinvestiga.  Aħna m’aħniex hawnhekk biex nagħmlu dak it-tip ta’ xogħol, aħna qegħdin hawn biex niddiskutu r-rapport li għamlu PWC.  

ONOR. ALFRED SANT:  Aħna qegħdin hawnhekk biex naraw, fuq il-bażi tar-rapport, għaliex it-tarzna għamlet it-telf li għamlet.  Jekk it-tarzna underbid jien interessat bħala Membru ta’ dan il-Kumitat li nkun naf għaliex għamlet l-underbidding.  Jekk l-underbidding sar għar-raġunijiet li qed tgħid int ukoll interessat.  Kulma qed ngħid bħalissa huwa li hawn evidenza li skont jien hemm diskrepanzi fl-affarijiet.  Tista’ ma taqbilx miegħi, għandek kull dritt, imma huwa żgur parti mir-remit ta’ dan il-Kumitat li jekk sar underbidding mit-tarzna dan inħarsu lejh.  Jekk it-tarzna underbid il-mistoqsija tqum għaliex għamlet hekk, jekk hux għal raġunijiet validi jew għal raġunijiet oħra.  

ONOR. AUSTIN GATT:   Ir-rapport ta’ PWC jeżamina l-ewwel quote, jgħid x’ġara bejn l-ewwel quote u t-tieni quote u janalizza wkoll għaliex saret il-varjazzjoni.  Dik tista’ tikkontestaha kemm trid u kemm jogħġbok imma x’qed jiġri fil-kawża bejn ix-shareholders ma jinteressa lil ħadd.  

ONOR. ALFRED SANT:  Dażgur li jinteressa.  Jekk ix-shareholders għandhom evidenza għaliex sar l-underbidding jinteressani lili.  Kulma qed ngħid jien huwa li għandna nagħmlu t-translation ta’ dan id-dokument.  Waħda mix-scenarios li tispjega għaliex sar dak l-underbidding hija li jekk ix-shareholders qegħdin jiġġieldu bejniethom qed jiġġieldu għal xi raġuni, qed jiġġieldu għax they have been shortchanged bħalma t-tarzna ġiet shortchanged.  Għalhekk huwa importanti li tkun taf.  Jekk hemm underbidding għandna interess inkunu nafu jekk sarx l-underbidding u għaliex sar.  Jien m’iniex qed ngħid li sar hekk imma qed ngħid li hawn din l-evidenza.

ONOR. TONIO FENECH:  Mr Chairman, fuq il-kwestjoni tal-underbidding diġà kellna żewġ seduti fejn repetutament PWC ikkonfermaw li sar konxjament underbidding għax riedu jirbħu l-proġett. Dik ħadd ma kkontestaha, toħroġ mir-rapport u għedniha ma nafx kemm-il darba.  Min qed jikkontesta li sar underbidding?  It-tarzna riedet tirbaħ dan il-kuntratt għax kienet qed tikkompeti ma’ ħaddieħor u r-rapport joħroġ ċar li they underbid.  

ONOR. ALFRED SANT:  Mhu veru xejn.   (Interruzzjonijiet) PWC jagħmluha ċara li l-competitive situation kienet a seller’s market favur it-tarznari.  In that context it-tarzna underbid.  

IS-SUR JOHN ZARB:  Bir-rispett kollu, Onor. Sant, they were competing and it was always made clear li kellhom options oħra.  Dawn in-nies kienu ebsin ħafna.  Dawn kienu negozjaturi li mill-bidu sal-aħħar urew ħaġa waħda konsistenti, ebbusija esaġerata f’dak kollu li għamlu anke jibqgħu jinsistu for their pound of flesh.  Bir-rispett kollu, ħadd ma jista’ jispekola x’ġara, ma naħsibx li ċ-ċifri fl-accounts tagħhom huma in any way inkonsistenti ma’ dak li qed naraw hawnhekk għax biex tikkonverti barge ġo vapur għandek spejjeż enormi li lanqas qatt ma missew magħhom it-tarzna.  

THE CHAIRMAN:  Imma xorta waħda qiegħed konstatat, ikkoreġġini Sur Zarb jekk jien żbaljat, li minkejja li għamlu l-underbidding xorta rreġistraw li se jibqgħu jagħmlu l-istess ammont ta’ profitt.  

IS-SUR JOHN ZARB:  Iva.  

THE CHAIRMAN:  Allura dik hija inkonsistenza, ma tistax tagħmel underbidding  u ...

IS-SUR JOHN ZARB:  Mr Chairman, dan huwa l-punt li qajjimna aħna; kif ċifri li bdew “hekk” spiċċaw “hekk”.

THE CHAIRMAN:  Allura kif min qed jagħmel in-negozjati jasal għal dik il-konklużjoni u jsostni dik il-konklużjoni u jagħti dik l-informazzjoni lil kulħadd anke jinforma lill-bord dwar dan biex jiġġustifika l-għotja tal-kuntratt?  Dan huwa l-crux  tagħha.  

ONOR. AUSTIN GATT:  Però l-crux ta’ kollox huwa li jekk trid iktar informazzjoni ġib iċ-chairman hawnhekk.  

THE CHAIRMAN:  Qed ngħidu għal min innegozja l-kuntratt.

ONOR. AUSTIN GATT:  Le, ġib iċ-chairman għax iċ-chairman kien informat il-ħin kollu b’dak li kien qed jiġri.  

THE CHAIRMAN:  Iva, kien informat u qal ...  PWC fir-rapport tagħhom qalu li lanqas ikkuntattjaw lill-membri tal-bord għax ma ħassewx li kellhom għalfejn jagħmlu dan.  (Interruzzjonijiet)

IS-SUR JOHN ZARB:  Lis-Sur Cassar White ma kellimnihx.  

THE CHAIRMAN:  Kellmu lil Chris Bell u lil Couser, in-nies li nnegozjaw u li taw ir-rapport tagħhom.  

ONOR. TONIO FENECH:  Mela l-Kamra għandha tistieden lis-Sur Cassar White jiġi hawnhekk u jispjiega jekk għamluhx huma.  Jekk dik hija t-triq allura nġibu lis-Sur Cassar White u jispjega.  (Interruzzjonijiet)

THE CHAIRMAN:  Imma r-rapport jgħid li kienu dawn in-nies li nnegozjaw kollox u l-mistoqsija li qed inqanqlu hija għaliex fl-underbidding irrikmandaw li xorta se jibqa’ l-istess ammont ta’ profitt.  

ONOR. TONIO FENECH:  Inġibu lil Cassar White hawnhekk u jgħidilha għaliex aċċetta.  

IS-SUR JOHN ZARB:  Aħna ġejna mqabbda mill-bord tat-tarzna biex ninvestigaw x’ġara, m’għandna l-ebda awtorità nsejħu n-nies li mhumiex implikati fit-tarzna biex nagħmluhom domandi.  Aħna m’għandniex awtorità nsejħu lil Mr Couser jiġi Malta imma ridna naraw id-dokumenti kollha li kien hemm biex naraw x’ġara u x’ma ġarax u lanqas m’għandna awtorità nsejħu lil Mr Cassar White jiġi quddiemna u jirrispondi domandi qisna xi panel interrogatorju.  Aħna accountants u għamilna investigazzjoni biex inpoġġu quddiemkom il-fatti dwar x’mar ħażin.  Probabbli kieku ċempilnielu kien jiġi imma mhux prinċipju għax jekk nibagħtu għal wieħed nibagħtu għal kulħadd li kapaċi kien involut u għandu x’jaqsam m’hemmhekk imbagħad nispiċċaw f’environment differenti.  Lanqas biss kienet tidħlilna f’moħħna li mmorru f’dik id-direzzjoni għax nispiċċaw qisna pulizija qed ninvestigaw, u dak mhux ir-rwol tagħna.  

Jien naħseb li dawn id-domandi tridu tagħmluhom liċ-chairman għax mhux ġust li npoġġu liċ-chairman fl-istess keffa mal-bord members l-oħra imma in all fairness tridu tistaqsu lilu, ma rridux nispekolaw beyond dak li jiġri s-soltu fil-kumpanniji.  Għal dak li jirrigwarda l-Fairmount aħna l-punti ħriġnihom ċari, dan kien klijent diffiċilissimu, kien sui generis, imissu ġie trattat b’attenzjoni kbira u kien hemm agħar minn hekk.  Dal li qal l-Onor. Sant aħna għednih ċar fir-rapport tagħna u semmejna, pass pass kif saru l-conflicts of interest, kif investigaw, kif sabu l-commission li tħallset lill-Fairmount, li neħħewhom mill-kariga, għamlu l-istqarrijiet tagħhom u l-investigazzjonijiet kollha li għamlu wara li ħelsu mill-Fairmount u l-commission u qalu wkoll:  

“The company is satisfied that there were no other non disclosed agreements of any kind ..”.  

Issa jekk kien hemm xi ħaġa oħra ħadd ma jista’ jġibhom.  Aħna semmejna wkoll l-inkwiet serju li hemm bejn ix-shareholders u l-kawżi l-qorti li hemm bejniethom li huma serjissimi.  Lill-Fairmount kienu qegħdin ifittxuhom u bħala riżultat it-tarzna spiċċat agħar għax imbagħad daħlet persuna ġdida li kienet iktar iebsa minn ta’ qabilha.  

Jiġifieri nixtieq li tkun on record li dawn l-affarijiet kollha qegħdin fir-rapport tagħna, m’humiex xi affarijiet li ma nafux bihom jew li kienu moħbijin, ma kenux kollha magħrufin meta t-tarzna daħlet fil-kuntratt imma skont aħna kien hemm biżżejjed magħruf fuq in-natura ta’ dan il-klijent biex jirrikjedi iktar kura min-normal.  Dan il-fatt kien overlooked, issa jew kienu over eager jew ...  Spiċċaw tnejn min-nies, b’information manager ġdid, għadu ma jafx it-tarzna, għandu l-ideat tiegħu kif għandhom isiru l-costings ....  U nerġa’ ngħid li dan ma tefax biċċa karta b’dawk il-prezzijiet, aħna nistgħu nuru emails li hu bagħat lis-CEO fejn spjega kif wasal għall-prezzijiet u r-raġunamenti għall-kalkoli tiegħu.  Però fl-aħħar mill-aħħar kienet persuna ġdida u mill-evidenza jidher li ma tantx kampa f’Malta, ma tantx iffittja mal-environment, u kien qed jargumenta li l-affarijiet għandhom isiru ferm irħas u fil-fatt spiċċajna nitilfu flejjes kbar.  Ir-rapport tagħna qed jistaqsi fejn kienu ċ-checks fuqu.  

ONOR. ALFRED SANT:  Mr Chairman, ħalli naqra minn paġna 37 tar-rapport ta’ PWC vis-à-vis il-kuntest kummerċjali meta kien qed jiġi nnegozjat il-kuntratt:

 “ ... shipping industry was experiencing steady growth driven by global demand particularly as a result of sourcing of goods from Asia.  Shipyards across the globe, and in particular yards within the regional theatre, were very busy.  It was clearly a seller’s market and from its own market intelligence, the Yard’s management could have determined that it had no reason to undercut its asking prices on the Fjord/Fjell projects.”.

I rest my case.  

IS-SUR JOSEPH MUSCAT:  Kien hemm tensjoni bejn ix-ship repair u x-ship building, fis-sens li dan huwa proġett ta’ ship building u ppruvaw jieħdu conversion projects għax dawn irendu iktar value added u b’hekk ikunu jistgħu jirkupraw l-overheads li konna qegħdin nitkellmu fuqhom aktar kmieni.  

THE CHAIRMAN:  Mela, għandna din it-talba għat-translation ta’ dawn id-dokumenti li rrid ngħaddiha lill-iSpeaker għax dan il-Kumitat m’għandu l-ebda fondi biex jagħmel dan.  Nistgħu naġġornaw għal nhar it-Tlieta?  

ONOR. AUSTIN GATT:  Mr Chairman, nixtieq nagħmel domanda.  Aħna ftehmna żewġ seduti fuq dan ir-rapport, diġà għamilna t-tielet waħda u għalkemm m’għandix oġġezzjoni ...

THE CHAIRMAN:  Ma kien hemm ebda ftehim.  

ONOR. AUSTIN GATT:  Safejn naf jien tnejn konna għedna.  

ONOR. TONIO FENECH:  Konna għedna żewġ seduti u anke ssettjajna d-dati għalihom.  

ONOR. AUSTIN GATT:  M’hemmx problema li ssir r-raba’ waħda, però naħseb li ma nistgħux nibqgħu għaddejjin ad aeternum għax dan il-Kumitat għandu xogħol ieħor x’jagħmel.  

ONOR. ALFRED SANT:  Mela anke l-kumitati bil-giljottina!

THE CHAIRMAN:  Għandna rapport ieħor li ġie ntavolat li rridu nagħmluh u li se jieħu fit-tul, imma ma nistgħux naħdmu bil-giljottina.  Issa jekk tridu tagħmlu mozzjoni bil-giljottina allura nitlobkom tifformalizzawha.  

ONOR. AUSTIN GATT:  Imma lanqas nistgħu naħdmu ad aeternum.  

THE CHAIRMAN:  Le, mhux se tkun ad aeternum imma nibdew neliminaw bil-mod il-mod l-issues.  

ONOR. TONIO FENECH:  Illum ħlejna nofs is-seduta fuq letter of engagement, kif ħlejna nofs iż-żewġ seduti preċedenti.  (Interruzzjonijiet)  Issa jew ngħidu se niddiskutu dawn it-tliet punti inkella nibqgħu sejrin.

THE CHAIRMAN:  Il-letter of engagement lesta.  Issa dħalna fil-workings tal-kuntratt.  

ONOR. AUSTIN GATT:  Mr Chairman, mingħajr ma noqogħdu nisħnu ż-żejjed għax ma naslu imkien, jien qed nagħmilha ċara li fl-opinjoni ta’ din in-naħa, dan il-Kumitat ma jistax jibqa’ għaddej ad aeternum fuq rapport wieħed.  Jekk jiena – u se nitkellem fuqi biss – naqbad kwalunkwe rapport u rrid noqgħod intellef il-ħin lil dan il-Kumitat billi nistaqsi ħafna domandi, nista’ naqbad any rapport u nagħmlilkom sena sħiħa u ma niddiskutu xejn ħlief rapport wieħed.  Jien, u nispera li l-Membri l-oħra jagħmlu bħali, nipprova nirregola lili nnfisi għax naf li rridu naħdmu f’ċertu żmien, ma nistgħux nibqgħu għaddejjin hekk.  Qed ngħid ċar u tond li m’hemmx problema li ssir r-raba’ laqgħa, però nitlob li kulħadd jirregola ruħu.  

THE CHAIRMAN:  Dan il-Kumitat dejjem ħadem tajjeb, almenu fil-ħames snin u iktar li ili nikkappeġġjah jien, u mexxejna ħafna rapporti, però l-weighting fuq rapport “A” għal rapport “B” ikun differenti.  M’aħniex se nibqgħu għaddejjin ad aeternum imma issa dħalna fit-tieni fażi u m’hijiex se terġa’ tinfetaħ l-ewwel waħda li kienet dwar l-engagement.  Jekk seduta oħra nagħlqu l-fażi konklussiva, at most ikollna s-seduta ta’ wara fejn  nagħmlu l-implimentazzjoni.  Naħseb jekk nimxu b’dan l-istradar naslu biex nagħlquh.  

ONOR. AUSTIN GATT:  Ħa nagħmilha ċara li din in-naħa mhijiex qed taqbel.  

THE CHAIRMAN:  Jien id-dati xorta se nagħmilhom b’dan il-mod, jekk imbagħad trid taqta’ bil-giljottina agħmel mozzjoni, qegħdin maġġoranza u tistgħu tagħmluha, ma nistax nagħmel iktar minn hekk jien.  Issa nirriferi għall-iSpeaker biex issir it-translation ta’ dawn id-dokumenti.  

ONOR. AUSTIN GATT:  Mr Chairman, qabel ma tgħaddiha lill-iSpeaker nitlob li formalment tagħti ruling għall-oġġezzjoni tiegħi li dak huwa irrilevanti u m’għandux isir.  

THE CHAIRMAN:  Fiċ-ċirkostanzi u b’ċerti punti li tqanqlu anke fl-aħħar tad-diskussjoni fejn ma ngħatatx spjegazzjoni ċara ma naħsibx li huwa irrilevanti u għandna narawh, imbagħad nikkonsidraw u nitilqu minn hemm.  Jekk mit-translation jirriżulta li huwa irrilevanti mbagħad jiġi regolat li huwa irrilevanti.  Mela naġġornaw għal nhar it-Tlieta. 

ONOR. AUSTIN GATT:  Mr Chairman, safejn naf jien darba kull ġimgħatejn niltaqgħu.  Jien ma nistax la nhar it-Tlieta u lanqas l-Erbgħa.  Ma jistax ikun li nżidu s-seduti - din in-naħa diġà qiegħda mpenjata sew - u tgħidilna biex niltaqgħu l-ġimgħa d-dieħla meta regolarment niltaqgħu darba kull ħmistax.  

THE CHAIRMAN:  Regolarment niltaqgħu darba kull ħmistax imma kull meta kien hemm bżonn niltaqgħu iktar frekwenti, iltqajna iktar frekwenti.  Jiena daqsek għandi l-impenji tiegħi kif naħseb li għandu kull Membru ieħor u daqsek nixtieq li naslu għall-konklużjoni imma m’aħniex qed noħolqu xi preċedent għax mhux darba jew tnejn iltqajna iktar frekwenti.  

ONOR. AUSTIN GATT:  Mr Chairman, din in-naħa qed titolbok formalment li niltaqgħu kif regolarment niltaqgħu, jiġifieri darba kull ħmistax u allura nerġgħu niltaqgħu nhar l-Erbgħa, 5 ta’ Mejju.

THE CHAIRMAN:  F’laqgħat oħra ...

ONOR. AUSTIN GATT:  Qed nitolbok formalment.  Għidli le mill-ewwel jekk ma tridx!  Għalfejn noqogħdu naħlu l-ħin!  

THE CHAIRMAN:  Le, ma naħlu xejn il-ħin, aħjar nivverbalizzaw. 

ONOR. AUSTIN GATT:  Jien qed nitolbok li nerġgħu niltaqgħu l-Erbgħa, 5 ta’ Mejju.  

THE CHAIRMAN:  Jien qed nipproponi li niltaqgħu l-ġimgħa d-dieħla.  Jekk tistgħu ...  

ONOR. AUSTIN GATT:  Jien qed ngħidlek li ma nistax la t-Tlieta u lanqas l-Erbgħa u qed nitolbok li niltqgħu fil-5 ta’ Mejju.  

THE CHAIRMAN:  Mela niltaqgħu fil-5 ta’ Mejju.

ONOR. ALFRED SANT:  Bir-rispett kollu, din hija funzjoni leġislattiva hawnhekk.  L-eżekuttiv huwa l-eżekuttiv, hawnhekk qed nirrappreżentaw lill-Parlament ta’ Malta.  Il-Parlament ta’ Malta mhux qed jiltaqa’ ta’ spiss, far from it.  Hawnhekk għandna xogħol ta’ mistoqsijiet li forsi xi wħud jarawh bħala ta’ dwejjaq, imma aħna qegħdin hawnhekk biex immexxu x-xogħol leġislattiv u ta’ skrutinju.  Issa jekk anke dan l-eżekuttiv qed jipprova jara kif iwaqqafna milli nagħmlu billi jtawwal u jtawwal u jwaħħal fina, imbagħad mhux sew.  Aħna hawnhekk qegħdin biex niskrutinizzaw u dan l-iskrutinju jrid isir u ma nistgħux nispiċċaw li għax ministru ma jistax jew ma jridx ...  Imbagħad ikun hemm il-holidays ...  Dan x’xogħol hu?  Dan il-Kumitat bil-kemm iltaqa’ ħames darbiet f’din is-sena kalendarja.  Se nibqgħu sejrin hekk?!  Parlament qed inwaqqgħuh għar-redikolu, qed jispiċċa estensjoni tal-ministeri.  Jekk il-ministri ma jistgħux, jirriżenjaw minn fuq il-Kumitat u jagħmlu back benchers tagħhom, għandhom back benchers tajba ħafna.  

THE CHAIRMAN:  Fuq il-punt ta’ kemm saru laqgħat ta’ dan il-Kumitat noġġezzjona.  Is-Sedja m’għandhiex sostitut u jien inkun irrid nieħu sehem f’dibattiti kemm fil-plenarja kif ukoll fil-Kumitat Permanenti dwar il-Konsiderazzjoni tal-Liġijiet u jien ma nistax ninqasam f’erba’ biċċiet.  Jien dejjem ippruvajt insib ħinijiet u dati li jkunu tajbin għal kulħadd, però ma jfissirx li għax il-konswetudni hija darba kull ħmistax - u l-konswetudni tirriżulta minħabba xogħol ieħor tal-Parlament u għall-ebda kapriċċ ieħor - bilfors irridu nżommu ma’ dik it-timetable.  Għal din id-darba, ħalli nkun imxejt kif dejjem nimxi bil-mod ta’ ġentlomerijia, nagħmlu appuntament għall-5 ta’ Mejju, però is-Sedja tirriżerva li jekk ikun hemm bżonn iktar laqgħat frekwenti dawk il-laqgħat iktar frekwenti se jsiru wara l-5 ta’ Mejju.  Nirringrazzjakom.  

Fid-8:56 p.m. il-Kumitat aġġorna.

